
PJESA I



INFORMACIONE  
TË PËRGJITHSHME 



Të nderuar lexues, 

Edhe viti 2024 shënoi një moment të rëndësishëm 
në historinë e zhvillimit të Fondit Kosovar 
për Garanci Kreditore, ku kemi vazhduar të 
dëshmohemi si partner i rëndësishëm në 
mbështetjen e zhvillimit të ndërmarrësisë private 
në vendin tonë. Në bashkëpunim të ngushtë me 
institucionet e regjistruara financiare, Qeverinë 
e Republikës së Kosovës dhe donatorët tanë 
ndërkombëtarë, synimi ynë kryesor mbetet i 
pandryshuar: përmbushja e misionit institucional 
– lehtësimi i qasjes në financa për ndërmarrjet 
mikro, të vogla dhe të mesme (NMVM). Mbetet 
ky një mision fisnik, por njëkohësisht sfidues, 
i cili kërkon angazhim të vazhdueshëm dhe 
përkushtim, sepse përmbushja me sukses e 
këtij misioni tregohet përmes rezultateve të 
qëndrueshme që krijojnë ndikim afatgjatë dhe 
qëndrueshmëri ekonomike.

Viti që po e lëmë pas është dëshmi e qartë e 
këtij përkushtimi, sepse arritjet institucionale 
e konfirmojnë këtë. Në vazhdim të kësaj fjale 
hyrëse, më lejoni t’i ndaj disa nga të arriturat e 
FKGK-së përgjatë viteve të kaluara, me theks të 
veçantë në rezultatet e vitit 2024.

Një nga nismat më të rëndësishme të këtij 
viti është lansimi i Dritares për Investime të 
Diasporës, iniciativë kjo e cila i dha dimension 
të ri bashkëpunimit ndërmjet Kosovës dhe 
diasporës sonë të fuqishme. Ky projekt, i 
realizuar në partneritet me Ministrinë e Financave 
dhe Aktiviteti i USAID-it për Promovimin e 
Investimeve dhe Qasjes në Financa, ka hapur 
rrugën që për herë të parë bankat në Kosovë të 
kreditojnë bashkëkombësit tanë që jetojnë dhe 
veprojnë në diasporë, pasi të kenë vendosur të 
investojnë në nisma afariste në vendin tonë. Kjo 
nismë përfaqëson një hap të rëndësishëm për 
kapitalizimin e potencialit të madh që diaspora 
jonë sjell për zhvillimin ekonomik të vendit. 
Kjo dritare është tashmë e shtata në kuadër të 
portofolit tonë të dritareve garantuese, duke u 
rreshtuar përkrah dritareve të tjera që mbulojnë 
sektorë të rëndësishëm të ekonomisë, si; eksporti, 
bujqësia, energjia e ripërtëritshme dhe efiçienca 
energjetike, si dhe për segmente të tregut që në të 
kaluarën janë perceptuar me rrezik të lartë, siç janë 
gratë në biznes dhe ndërmarrjet e reja (startup).

Një tjetër sukses madhor i vitit 2024 është 
nënshkrimi i marrëveshjes për rigarantime të 

portofolit në kuadër të Projektit EU-KfW Garanci 
për Ballkanin Perëndimor. Në këtë inciativë 
të financuar nga Komision Evropian, e të 
ndërmjetësuar nga KfW, Kosova është përfituesja 
më e madhe në rajon. Me vlerë totale prej 22.1 
milionë euro për rigarantim të portofolit të 
ndarë për FKGK, nga gjithsej 45.0 milionë euro 
sa kanë qenë të zotuara për vendet e Ballkanit 
Perëndimor, Kosova merr pjesë me rreth 45% të 
këtij fondi, duke dëshmuar se vendi ynë është 
i pozicionuar favorshëm për të përfituar nga 
mbështetja ndërkombëtare. Me këtë fond, NMVM-
të, me theks te veçantë ndërmarrjet prodhuese, 
ndërmarrjet e reja startup, dhe ndërmarrjet në 
zonat rurale do të kenë qasje më të lehtë në 
financim dhe potencialisht kushte më të mira 
të kreditimit, duke ndihmuar kështu zhvillimin e 
qëndrueshëm ekonomik të vendit.

Gjatë vitit 2024, Fondi Kosovar për Garanci 
Kreditore përsëri vazhdoi të shënojë arritje të 
rëndësishme pothuajse në të gjithë treguesit 
kyçë të matjes së performancës. Kapitali ynë 
ka tejkaluar vlerën prej 104.8 milionë euro, gjë 
që është reflektim i një besimi të fuqishëm nga 
ana e Qeverisë së Republikës së Kosovës dhe 
donatorëve ndërkombëtarë. Vlera kumulative e 
kredive të mbështetura prej 799.1 milionë euro 
(kredi të miratuara), apo 414.3 milionë euro 
vlerë të garancive kreditore dhe 17,131 kredi të 
disbursuara, nga te cilat 11,000 biznese kanë 
përfituar nga skemat tona garantuese, janë të 
gjitha tregues se skemat garantuese të FKGK-së 
kanë gjetur përdorim të gjerë nga institucionet 
financiare partnere në ciklin e financimit të 
NMVM-ve. 

Nga investimet e realizuara nga kreditë e 
garantuara, bazuar në metodologjinë internale, 
janë krijuar 28,880 vende të reja pune, dëshmi 
kjo e fuqisë transformuese të nismave tona në 
sektorin privat. Gjithashtu, viti 2024 ka shënuar 
një avancim të madh në përfshirjen e grave në 
biznes, me 14% të portofolit kreditor të garantuar 
që i dedikohet ndërmarrjeve të drejtuara nga 
gratë. Vlera e kredive të garantuara për këtë 
kategori ka arritur në 3.46 milionë euro, një rritje e 
konsiderueshme krahasuar me vitet e mëparshme.

Ne, si institucion që si synim ka mbështetjen e 
zhvillimit ekonomik, mbetemi të përkushtuar në 
zgjerimin e mundësive për të gjitha kategoritë 
e shoqërisë, me fokus të veçantë në grupet e 

nënpërfaqësuara, si gratë dhe të rinjtë, duke 
ndihmuar në zhvillimin e një ekonomie më 
gjithëpërfshirëse dhe të qëndrueshme për të 
gjithë. Për këtë arsye, gjatë vitit të kaluar, duke 
mësuar nga një vit i aktivitetit të  Dritares për Gratë 
në Biznes dhe Dritares për Ndërmarrjet e Reja 
“Start-Up”, si dhe nga konsultimet me sektorin 
privat dhe institucionet financiare partnere, kemi 
rishikuar kushtet që i karakterizojnë këto dy dritare 
garantuese. Rritja e vlerës së kredisë dhe garancisë 
për Dritaren Gratë në Biznes, nga 100 mijë në 
250 mijë euro, ose garancisë kreditore nga 70 
mijë në 180 mijë, si dhe për Dritaren Startup, rritja 
e vlerës së kredisë nga 50 mijë në 100 mijë, apo 
nga 40 mijë në 80 mijë të garancisë kreditore, 
është dëshmia më e mirë që ne i përcjellim dhe 
vazhdimisht i përshtatemi dinamikave të tregut. 
Me përgjegjësinë më të madhe i vlerësojmë këto 
sinjale që vijnë nga tregu dhe reflektojmë në 
përmirësimin e shërbimeve tona, gjithmonë në 
interes të ndërmarrësisë vendore dhe me synimin 
të adresojmë në mënyrë sa më efektive qasjen 
në financa për këto ndërmarrje. Një tjetër aspekt 
i rëndësishëm i performancës sonë këtë vit ka 
qenë Dritarja për Eksport, e cila ka arritur rezultate 
mbresëlënëse me një vlerë totale të kredive të 
garantuara prej 4.67 milionë eurosh, apo 63 
ndërmarrje eksportuese. Ky sukses nënvizon 
rëndësinë e eksportit për ekonominë e Kosovës 
dhe mbështetjen tonë të vazhdueshme për 
ndërmarrjet që synojnë tregjet ndërkombëtare. 

Gjatë vitit 2024 familjes së institucioneve 
financiare partnere të FKGK-së ju bashkua edhe 
PriBank, një bankë e re që vazhdon të dëshmojë 
gatishmërinë për t’iu përgjigjur nevojave për 
financim të NMVM-ve. Kështu, numri i bankave 
të regjistruara në FKGK ka arritur në tetë, katër 
institucione mikrofinanciare, dhe një institucion 
financiar jo-bankar. Këto arritje janë rezultat i 
përkushtimit dhe punës së palodhur të stafit tonë, 
të cilët me angazhimin e tyre kanë rritur pritjet 
dhe kanë ngritur standardet për institucionin tonë. 
Ruajtja e këtyre standardeve, dhe përmbushja e 
pritjeve, është tashmë jo vetëm detyrë, por edhe 
krenari për ne.

Duke folur për ekipin e FKGK-së, viti 2024 na 
përballi me një humbje të rëndë, që do të ndjejmë 
për shumë vite me radhë. Humbëm kolegun, 
shokun dhe profesionistin e përkushtuar, Albanin. 
Ai iu bashkua FKGK-së që në hapat e parë, madje 
para se institucioni të bëhej operacional. Në fakt, 
fillimi i punës së institucionit tonë dhe lëshimi i 
garancive të para kreditore lidhet ngushtë me 
emrin e tij, sepse ishte ai që udhëhoqi projektin 
për krijimin e proceseve dhe produkteve të para 

në FKGK. Profesionalizmi dhe përvoja e Albanit 
janë bërë pjesë e kulturës sonë institucionale, 
ndërsa sjellja e tij e qetë, sinqeriteti dhe 
humanizmi do të mbesin në kujtesën e të gjithë 
neve që patëm fatin të punojmë dhe shoqërohemi 
me të. I tillë ishte Albani – i qetë, miqësor dhe i 
dashur – dhe ashtu do ta kujtojmë gjithmonë. 
Veprat dhe gjurmët që la pas në institucion janë të 
mëdha dhe të pashlyeshme.

Në fund, më lejoni të konkludoj që viti 2024 na 
dëshmoi të gjithëve,  edhe një herë,  se Fondi 
Kosovar për Garanci Kreditore (FKGK) është më 
shumë se një institucion që lehtëson qasjen 
në financa për ndërmarrjet mikro, të vogla dhe 
të mesme. Këtë vit, sikurse edhe gjatë shtatë 
viteve të mëhershme, FKGK tregoi se përveç të 
qenit institucion që ndan rrezikun kreditor me 
institucionet financiare partnere, është edhe 
partner i besueshëm zhvillimor, tek i cili mund të 
mbështeten sektori privat, institucionet partnere 
kreditore, Qeveria e Republikës së Kosovës, si 
dhe të gjitha institucionet zhvillimore financiare, 
gjatë implementimit të programeve të ndryshme 
zhvillimore, përgjatë cikleve të ndryshme 
ekonomike. Gjatë tërë historisë së ekzistencës 
së institucionit tonë, kemi dëshmuar që jemi 
çdoherë të gatshëm  për të qenë pjesë aktive 
e programeve që në fokus kanë zhvillimin e 
ndërmarrësisë private. Niveli i lartë i kapitalizimit 
të institucionit, që tejkalon 104 milionë euro, dhe 
qasja jonë proaktive për të ndihmuar sektorin 
privat, çdoherë kur paraqitet nevoja, siç ishte 
rasti i Pakos së Rimëkëmbjes Ekonomike gjatë 
pandemisë COVID-19, apo shume iniciative tjera 
të mbështetjes së sektorëve strategjikë si diaspora, 
eksporti dhe gratë në biznes, konfirmojnë këtë 
konkludim nga ne. 

Me fokus të palëkundur në transparencë dhe 
profesionalizëm, ne synojmë të mbetemi 
institucion i pavarur, i besueshëm dhe i aftë për t’u 
përshtatur me sfidat dhe mundësitë e reja. Duke 
vazhduar zhvillimin e mëtejmë mbi bazat e forta 
të këtij viti, sikurse dhe viteve të mëparshme, FKGK 
mbetet e vendosur të kontribuojë edhe më tej në 
fuqizimin e ndërmarrësisë, si dhe në përparimin 
ekonomik të Kosovës në përgjithësi.

Ju faleminderit të gjithëve që na keni besuar dhe 
vazhdoni të na besoni. Edhe këtë vit, sikurse edhe 
viteve tjera, Ju ishit me ne. Ky besim i dhënë nga 
ju, na bën edhe përgjegjës për të kërkuar rezultate 
edhe më të mira. Me shpresë që bashkëpunimi dhe 
partneritet i mirë do të vazhdojë edhe gjatë viteve 
tjera, ju dëshirojmë lexim të këndshëm të pjesëve 
tjera të raportit vjetor të FKGK-së për vitin 2024.

AGAN AZEMI
KRYESUES I BORDIT TË DREJTORËVE 

BESNIK BERISHA
DREJTOR MENAXHUES

HYRJE 
Qasja në financa është një nga sfidat më të 
mëdha për ndërmarrjet mikro, të vogla dhe të 
mesme (NMVM) në mbarë botën. Shumë biznese, 
veçanërisht ato startup-ët dhe ato në ekonomitë 
në zhvillim, hasin vështirësi në sigurimin e 
kredisë për shkak të mungesës së kolateralit apo 
perceptimit të lartë të rrezikut nga institucionet 
financiare. Skemat e Garancisë Kreditore (SGK) 
janë shfaqur si mjet jetik për të mbushur këtë 
boshllëk duke ofruar garanci për huadhënësit, 
si dhe duke i inkurajuar ata që të japin kredi për 
bizneset të cilat ndryshe do të konsideroheshin 
tepër të rrezikshme. Në Kosovë, shtet me 
ekonomi në zhvillim, garancitë kreditore luajnë 
rol të rëndësishëm në mbështetjen e NMVM-ve, 
nxitjen e rritjes ekonomike dhe promovimin e 
krijimit të vendeve të punës. Ky artikull trajton 
rëndësinë e përgjithshme të Skemave të Garancisë 
dhe ndikimin konkret të FKGK-së në Kosovë.

ROLI I SKEMAVE TË GARANCISË 
KREDITORE
Skemat e Garancisë Kreditore janë mekanizma 
financiarë të krijuar për të përmirësuar qasjen 
në kredi për biznese që nuk kanë kolateral të 
mjaftueshëm apo histori kreditore. Këto skema 
funksionojnë duke ofruar garanci të pjesshme 
për huadhënësit, për të zvogëluar rrezikun e tyre 
në rast të mospagimit nga huamarrësi. Disa nga 
përfitimet kryesore të SGK-ve janë si në vijim:

1. Lehtësimi i Qasjes në Financa – Duke ulur 
rrezikun për huadhënësit, SGK-të e bëjnë më të 
lehtë për NMVM-të të marrin kredi të cilat ndryshe 
do të ishin të paarritshme.

2. Nxitja e Rritjes Ekonomike – NMVM-të janë 
boshti kryesor i shumicës së ekonomive dhe qasja 
e përmirësuar në financa u mundëson atyre t’i 
zgjerojnë aktivitetet, të investojnë në teknologji të 
reja dhe të punësojnë më shumë punëtorë.

3. Promovimi i Përfshirjes Financiare – SGK-të 
ndihmojnë që bizneset e drejtuara nga gratë, të 
rinjtë dhe personat nga zonat rurale të kenë qasje 
në kredi, duke nxitur zhvillimin gjithëpërfshirës 
ekonomik.

4. Zvogëlimi i Varësisë nga Huadhënia 
Joformale – Shumë biznese të vogla i drejtohen 
huadhënësve joformalë ose me kamata të larta 
për shkak të mungesës së qasjes në institucione 

financiare formale. SGK-të ndihmojnë në 
integrimin e tyre në ekonominë formale.

5. Fuqizimi i Sektorit Financiar – Përmes 
garancive, SGK-të inkurajojnë bankat të zhvillojnë 
ekspertizë në huadhënien për NMVM-të, 
duke mundësuar krijimin e produkteve më të 
përshtatura financiare.

RËNDËSIA E SKEMAVE TË GARANCISË 
KREDITORE NË KOSOVË
Ekonomia e Kosovës mbështetet fuqishëm 
në NMVM-të, të cilat përbëjnë mbi 90% të 
bizneseve të regjistruara. Megjithatë, një nga 
sfidat më të mëdha për këto ndërmarrje mbetet 
qasja e kufizuar në financa. Bankat në Kosovë 
shpeshherë hezitojnë të japin kredi për NMVM-të 
për shkak të rrezikut të perceptuar, mungesës së 
historisë kreditore dhe mungesës së kolateralit të 
mjaftueshëm. Pikërisht këtu hyjnë në lojë skemat 
e garancisë kreditore.

NDIKIMI I SKEMAVE TË GARANCISË 
KREDITORE NË KOSOVË
1. Nxitja e rritjes së NMVM-ve dhe krijimi i vendeve 
të punës

Fondi Kosovar për Garanci Kreditore (FKGK), 
i themeluar në vitin 2016, ka luajtur rol të 
rëndësishëm në përmirësimin e qasjes në 
financa për NMVM-të. Duke garantuar një 
pjesë të kredive të ofruara nga bankat, FKGK ka 
mundësuar zgjerimin e aktiviteteve të bizneseve, 
rritjen e prodhimit dhe krijimin e vendeve të reja 
të punës. Kjo ka ndihmuar veçanërisht në uljen 
e papunësisë, një ndër sfidat e vazhdueshme 
ekonomike në Kosovë.

2. Mbështetja e sektorëve kyç ekonomikë

SGK-të në Kosovë kanë pasur ndikim të veçantë 
në sektorët si bujqësia, prodhimi dhe teknologjia e 
informacionit. Sektori bujqësor, i cili punëson një 
pjesë të konsiderueshme të popullsisë, historikisht 
ka hasur vështirësi në financim për shkak të 
natyrës sezonale të bujqësisë dhe perceptimit 
të rrezikut nga bankat. Garancitë kreditore kanë 
nxitur bankat që të japin më shumë kredi për 
bujqit, duke rritur produktivitetin bujqësor.

RËNDËSIA E SKEMAVE TË 
GARANCISË KREDITORE DHE 
NDIKIMI I FKGK-SË NË KOSOVË

3. Nxitja e ndërmarrësisë nga gratë dhe të rinjët

Qasja në financa ka qenë tradicionalisht më e 
vështirë për bizneset e drejtuara nga gratë dhe 
sipërmarrësit e rinj në Kosovë. Skemat e garancisë 
kreditore kanë ndihmuar në adresimin e kësaj 
pabarazie duke e bërë më të lehtë që këto grupe 
të sigurojnë financim. Programet që mbështesin 
sipërmarrëset gra kanë kontribuar në rritjen 
e barazisë gjinore në biznes dhe pjesëmarrje 
ekonomike.

4. Nxitja e zhvillimit të sektorit financiar

Prania e një skeme funksionale të garancisë 
kreditore në Kosovë ka inkurajuar bankat dhe 
institucionet mikrofinanciare që t’i përmirësojnë 
proceset e huadhënies dhe mekanizmat e 
vlerësimit të rrezikut. Kjo ka çuar në situatë ku 
sektori financiar është më dinamik dhe më i 
përgatitur për t’i shërbyer NMVM-të.

5. Reziliencë gjatë goditjeve ekonomike

Gjatë pandemisë COVID-19, skemat e garancisë 
kreditore kanë luajtur rol kyç në sigurimin e 
vazhdimësisë së bizneseve. Shumë NMVM janë 
përballur me mungesë të likuiditetit, dhe FKGK ka 
ndihmuar në zbutjen e ndikimit ekonomik duke i 
mundësuar bizneseve qasje në kredi pavarësisht 
pasigurisë. Kjo e dëshmoi rëndësinë e SGK-ve në 
ofrimin e stabilitetit ekonomik gjatë krizave.

VËSHTIRËSITË AKTUALE DHE E 
ARDHMJA  
Edhe pse skemat e garancisë kreditore në Kosovë 
kanë qenë të suksesshme, ende janë të pranishme 
disa vështirësi të caktuara. Këto përfshijnë:

• Mungesa e vetëdijesimit të NMVM-ve – Shumë 
biznese ende nuk janë të informuara për 
ekzistencën e skemave të garancisë kreditore apo 
mënyrën se si mund të përfitojnë prej tyre.

• Rreziku i varësisë së skajshme mbi garancitë – 
Ekziston rreziku që bankat të mbështeten tepër në 
garanci në vend që të përmirësojnë kapacitetet e 
tyre të vlerësimit të rrezikut.

• Qëndrueshmëria e Fondeve të Garancisë – 
Sigurimi i qëndrueshmërisë afatgjatë të fondeve 
të garancisë kërkon menaxhim financiar të 
kujdesshëm dhe mbështetje nga sektori publik 
dhe ai privat.

Për të rritur ndikimin e SGK-ve në Kosovë, 
politikëbërësit dhe institucionet financiare duhet 
të fokusohen në:

• Rritjen e ndërgjegjësimit dhe përfshirjes për të 
siguruar që më shumë NMVM përfitojnë nga këto 
skema.

• Nxitjen e inovacionit në produkte financiare të 
përshtatura enkas me nevojat e NMVM-ve.

• Forcimin e bashkëpunimit ndërmjet agjencive 
shtetërore, institucioneve financiare dhe 
donatorëve ndërkombëtarë për të siguruar 
qëndrueshmërinë e fondeve të garancisë 
kreditore.

PËRFUNDIM
Skemat e garancisë kreditore janë mjet thelbësor 
për promovimin e përfshirjes financiare, rritjes 
ekonomike dhe krijimit të vendeve të punës. 
Në Kosovë, ato kanë pasur ndikim pozitiv 
domethënës, sidomos në mundësimin e rritjes 
së NMVM-ve, mbështetjen e sipërmarrjes nga 
gratë dhe të rinjtë, si dhe forcimin e sektorëve 
ekonomikë kyçë.

Megjithëse ekzistojnë sfida, investimi i 
vazhdueshëm dhe përmirësimi i këtyre 
skemave do të ndihmojë më tej në rritjen e 
qëndrueshmërisë dhe zhvillimit ekonomik të 
Kosovës.

Duke siguruar që më shumë biznese të kenë qasje 
në financim, skemat e garancisë kreditore do të 
vazhdojnë të luajnë rol kyç në ndërtimin e një 
ekonomie më të fortë dhe gjithëpërfshirëse në 
Kosovë.

MELIH ÇADIRCI
ANËTAR I PAVARUR I BORDIT

Autori i artikullit shërben si Zëvendës Drejtor në 
Zyrën e KfW në Ankara që nga viti 2004 dhe ështëë 
Anëtar i Pavarur i Bordit të Fondit të Garancisë së 
Kredive të Kosovës (KCGF) që nga viti 2018.

ASOCIACIONI EVROPIAN I INSTITUCIONEVE GARANTUESE

AGJENCIA PËR REGJISTRIMIN E BINESEVE TË KOSOVËS 

AGJENCIA E STATISTIKAVE TË KOSOVËS 

BORDI I DREJTORËVE 

BASHKËSIA EUROPIANE

BANKA QENDRORE E REPUBLIKËS SË KOSOVËS 

FONDI KOSOVAR PËR GARANCI KREDITORE 

BANKA EVROPIANE PËR INVESTIME 

FONDI EVROPIAN PËR INVESTIM 

DRITARJA E MUNDËSIVE PËR RIMËKËMBJE TË GJELBËR

INSTITUCIONI FINANCIAR

INSTITUCIONET FINANCIARE JOBANKARE 

INSTITUCIONET PARTNERE FINANCIARE 

INSTITUCIONET E REGJISTRUARA FINANCIARE 

STANDARDI NDËRKOMBËTAR PËR RAPORTIM FINANCIAR

INSTITUCIONET MIKROFINANCIARE 

KOMITETI I AUDITIMIT 

BANKA ZHVILLIMORE GJERMANE 

KREDITË JOPERFORMUESE 

KOMITETI PËR MENAXHIM TË RISKUT

KORPORATA E SIFIDAVE TË MILENIUMIT 

MINISTRIA E FINANCAVE PUNËS DHE TRANSFEREVE 

FONDACIONI I MILENIUMIT TË KOSOVËS 

MINISTRIA E INDUSTRISË NDËRMARRËSISË DHE TREGTISË  

NDËRMARRJE MIKRO, TË VOGLA DHE TË MESME 

PROJEKTI PËR FUQIZIMIN E SEKTORIT FINANCIAR 

POLITIKA E MENAXHIMIT MJEDISOR DHE SOCIAL 

PAKO E RIMËKËMBJES EKONOMIKE 

QEVERISJA MJEDISORE DHE SOCIALE

QEVERIA E REPUBLIKËS SË KOSOVËS 

AGJENCIA SUEDEZE PËR ZHVILLIM DHE BASHKËPUNIM NDËRKOMBËTAR 

SISTEMI I MENAXHIMIT MJEDISOR DHE SOCIAL 

AGJENCIA AMERIKANE PËR ZHVILLIM NDËRKOMBËTAR

AECM                 

ABRK	

ASK

BD

BE

BQRK

FKGK

EIB

EIF

GROW

IF

IFJB

IPF

IRF

IFRS	

IMF

KA

KfW

KJP

KMR

MCC

MFPT

MFK

MINT

NMVM

PFSF 

PMMS

PRE

QMS

QRK

SIDA

SMMS 

USAID

AKRONIMET

PËRMBLEDHJE E TREGUESVE 
OPERACIONALË 

TREGUESIT KRYESORË OPERACIONALË DHJETOR 2024 DHJETOR 2023

KAPITALI 104,838,974 80,366,901

Potenciali garantues 332,130,607 221,656,721

*Limitet e alokuara 270,278,370 158,541,106

Shkalla e shfrytëzimit të limiteve 53.22% 77.4%

BILANCI I GARANCIVE 135,710,786 116,245,060

Nr. i kredive aktive të garantuara 7,069 7,105

Nr. i  IRF-ve partnere 13 12

Mesatarja e garancive kreditore  në gjithsej portofolin e 
FKGK-së

24,178 23,042

Mesatarja e maturitetit të garancive kreditore në gjithsej 
portofolin e FKGK-së

37 37

KJP (në %) 2.19% 2.83%

** Tarifa mesatare e ponderuar e garancisë 1.36% 1.44%

Mbulueshmëria e KJP-së me provizionim (në %) 145% 139.04%

KAPITALI I INVESTUAR 98,241,500 78,386,300

Vlerat monetare janë në euro

 * Në limitet e alokuara përfshihen ekspozimet në dritaret aktive si dhe dritaret e mbyllura deri më 31.12.2024. 

** Tarifa mesatare e ponderuar e garancisë përfaqëson tarifën e garancisë (%) të aplikuar për kreditë e reja të 

garantuara, të ponderuar sipas shumës së garantuar për secilën kredi. Tabela paraqet përqindjet mesatare të tarifës së 

ponderuar të garancisë për garancitë e reja të lëshuara gjatë vitit përkatës (2023 dhe 2024).

PROFILI I 
INSTITUCIONIT 

VLERAT INSTITUCIONALE 

MISIONI DHE VIZIONI

THEMELIMI DHE  
STATUSI I FKGK-SË 
FKGK-ja është themeluar në janar të vitit 2016, duke u bazuar në Ligjin Nr. 05/L-057 për Themelimin e 
Fondit Kosovar për Garanci Kreditore. Ligji mbi themelimin e FKGK-së është sponzorizuar nga Ministria e 
Tregtisë dhe Industrisë, me përkrahje të USAID-it përmes programit “Fuqizimi i mbështetjes kreditore” dhe 
KfW Bankës Zhvillimore. Ligji për FKGK-në ka hyrë në fuqi më 23 janar 2016, ndërsa aktivitetin operacional 
institucioni i FKGK-së e ka nisur në muajin shtator të të njetit vit.

Fondi Kosovar për Garanci Kreditore është entitet juridik i pavarur me mision zhvillimor, i cili mbështetë 
rritjen e qasjes në financa për NMVM-të, duke ofruar garanci kreditore për institucionet financiare kredituese.

Me dritaret tona garantuese synojmë të krijojmë një klimë të favorshme për investime, duke u përqendruar 
në mbështetjen e zhvillimit të ndërmarrësisë vendase dhe krijimin e vendeve të reja të punës.

Ne jemi të përkushtuar ndaj një menaxhimi korporativ të qëndrueshëm dhe përgjegjësisë sociale, duke 
bashkëpunuar me donatorë, institucionet financiare dhe rregullatorët vendor për t’i shërbyer interesave 
afatgjata të ekonomisë, biznesit dhe shoqërisë në përgjithësi.

Vlerat tona institucionale formësojnë kulturën 
tonë të punës dhe drejtojnë praktikat tona të 
përditshme, duke na udhëhequr drejt një niveli të 
lartë përgjegjshmërie, në përputhje me standardet 
më të larta etike dhe morale. 

VLERAT TONA THEMELORE:

TRANSPARENCA

KOMUNIKIMI DHE BASHKËPUNIMI I HAPUR 

PAVARËSIA INSTITUCIONALE DHE 
VENDIMMARRJA 

PËRKUSHTIMI DHE ETIKA PROFESIONALE 

AVANCIMI I VAZHDUESHËM I DRITAREVE 
GARANTUESE 

PËRGJEGJËSIA SOCIALE DHE 
GJITHPËRFSHIRJA 

TRANSPARENCA
FKGK, si një institucion me interes publik, e 
konsideron jashtëzakonisht të rëndësishme 
transparencën dhe shpalosjen e informacionit 
lidhur me praktikat e punës, aktivitetet, si dhe 
rezultatet financiare e operative, ndaj partnerëve, 
palëve të interesit dhe publikut të gjerë. 

KOMUNIKIMI DHE BASHKËPUNIMI I 
HAPUR 
Si në marrëdhëniet ndërmjet kolegëve brenda 
institucionit, ashtu edhe me partnerët tanë, është 
një vlerë e kultivuar me kujdes, e cila na udhëheq 
në përmbushjen e objektivave institucionale dhe 
realizimin e tyre. Ne përpiqemi të përcjellim në mënyrë 
të hapur parimet dhe objektivat e institucionit tonë 
te partnerët e jashtëm, duke i jetësuar këto parime 
edhe në marrëdhëniet e përditshme mes kolegëve 
brenda institucionit. Vetëm në këtë mënyrë, përmes 
sinqeritetit të ndërsjellë dhe komunikimit të hapur, 
besojmë se mund të ndërtojmë një besueshmëri 
të qëndrueshme dhe një harmoni mes interesave 
institucionale dhe atyre personale.

PAVARËSIA INSTITUCIONALE DHE 
VENDIMMARRJA 
Si një institucion i pavarur dhe autonom, i themeluar 
me ligj të veçantë, ne përpiqemi ta kultivojmë dhe 
ta ruajmë pavarësinë institucionale, si në procesin e 
vendimmarrjes strategjike dhe operacionale, ashtu 
edhe në përgjegjshmërinë ndaj rezultateve dhe 
pasojave që burojnë prej saj. Bordi i Drejtorëve dhe 
stafi i FKGK-së besojnë se pavarësia profesionale, 
e shoqëruar me llogaridhënie transparente dhe të 
bazuar në parime të shëndosha, është një parakusht 
thelbësor për ndërtimin e profesionalizmit, besue-
shmërisë dhe qëndrueshmërisë institucionale.

PËRKUSHTIMI DHE ETIKA PROFESIONALE 
Stafi dhe Bordi i Drejtorëve të FKGK-së besojnë 
fuqishëm në rolin dhe ndikimin pozitiv që ky 
institucion ka në zhvillimin ekonomik dhe 
përmirësimin e mirëqenies sociale në vendin 
tonë. Prandaj, të përkushtuar dhe të motivuar, me 
profesionalizëm të lartë, punojnë me përkushtim 
për realizimin e këtij misioni, duke qenë garancia 
më e madhe për një të ardhme të qëndrueshme 
dhe të suksesshme për FKGK-në. Ne udhëhiqemi 
nga parimet më të larta etike dhe morale, duke 
vepruar me ndershmëri, transparencë, integritet 
dhe profesionalizëm në punën tonë. Përmes 
respektimit të këtyre vlerave, ne ruajmë besimin 
dhe marrëdhëniet e forta me partnerët dhe palët e 
interesit, duke kontribuar në ndërtimin e një kulture 
të besueshmërisë dhe përgjegjshmërisë.

AVANCIMI I VAZHDUESHËM I DRITAREVE 
GARANTUESE 
Ne inkurajojmë inovacionin dhe përpiqemi 
vazhdimisht të përmirësojmë shërbimet tona, duke u 
angazhuar në mënyrë proaktive për të përmbushur 
kërkesat e ndryshme të tregut dhe nevojat specifike 
të ndërmarrësve privatë.

PËRGJEGJËSIA SOCIALE DHE 
GJITHPËRFSHIRJA 
Me dritaret garantuese, FKGK është e përkushtuar 
të kontribuojë pozitivisht në shoqëri, duke ndjekur 
parimet e përgjegjësisë sociale dhe mbështetur 
ndërmarrjet private që, përmes investimeve të tyre, 
kujdesen të mos dëmtojnë mjedisin ku jetojmë, 
ndërsa njëkohësisht promovojnë gjithëpërfshirjen 
dhe ofrojnë mundësi të barabarta për të gjithë, 
pavarësisht gjinisë, bindjeve apo përkatësisë 
kombëtare dhe fetare. Roli i gruas në ekonomi, 
zhvillimi dhe fuqizimi i bizneseve të reja, si dhe 
mbështetja e fermerëve në zonat rurale janë sektorë 
kyç që synojmë të forcojmë përmes skemave 
garantuese të krijuara posaçërisht për këto segmente 
të tregut. Gjithashtu, mbështetja e investimeve që 
rrisin efikasitetin e energjisë dhe prodhimin e saj 
nga burime të pastra dhe të ripërtëritshme është 
një fushë në të cilën dëshirojmë të kontribuojmë 
për një të ardhme më të mirë për gjeneratat e reja. 
Sot, në FKGK presim të njëjtën qasje edhe nga 
partnerët tanë financiarë, duke kërkuar që investimet 
e mbështetura përmes kredidhënies së tyre jo vetëm 
të mos dëmtojnë mjedisin, por të kenë një ndikim 
pozitiv në përmirësimin e tij.

SYNIMET

QASJA NË FINANCA

Gratë në Biznes

Sipërmarrësit e rinj

Ekonomia e Gjelbër/E Qëndrueshme

Fermerët

Sektorët më pak të shërbyer

Përfshirja ekonomike e Diasporës

EFEKTI KUNDËRCIKLIK  
NË KOHË KRIZE

Përmes skemave garantuese, 
përpiqen  të zbuten  efektet negative 
në periudha të rënies ekonomike.

RRITJA EKONOMIKE

Nxitja e prodhimit dhe eksportit

Nxitja e formalizimit të biznesit

Rritja e punësimit formal

Promovimi i Inovacionit

QËNDRUESHMËRIA INSTITUCIONALE

Qëndrueshmëria financiare

Promovimi i praktikave më të mira 
për të zbutur rrezikun kreditor.

Procese të brendshme efikase dhe të 
qëndrueshme

Institucioni i pavarur i mirë-formuar 
me integritet të lartë

Stafi profesional

Trajnime dhe avancime të 
shkathtësive

QEVERISJA 
KORPORATIVE 

FKGK-ja qeveriset nga një Bord Drejtorësh në përbërje prej shtatë (7) anëtarësh:

një (1) anëtar sipas detyrës zyrtare, i emëruar nga Ministria e Industrisë, Ndërmarrësisë dhe Tregtisë e 
Republikës së Kosovës

një (1) anëtar sipas detyrës zyrtare, i emëruar nga Ministria e  Financave Punës dhe Transfereve e 
Republikës së Kosovës

katër (4) anëtarë të pavarur, të zgjedhur nga donatorët dhe

Drejtori Menaxhues i FKGK-së, sipas detyrës zyrtare.

A. 

B.

C. 

D.

BORDI I DREJTORËVE  
DHE PERSONELI

ANËTARËT E BORDIT TË 
DREJTORËVE TË FKGK-SË 
NË VITIN 2024

ZEF 
DEDAJ

KRESHNIK 
KURTISHI

SALVADOR 
ELMAZI

BESNIK 
BERISHA

MELIH 
ÇADIRCI

AGAN 
AZEMI 

Anëtar i Bordit sipas  
detyrës zyrtare MINT

Anëtar i pavarur 
i Bordit

Anëtar i Bordit sipas  
detyrës zyrtare MFPT   
(deri më 12 qershor 2024)

Drejtor menaxhues 
i FKGK-së

Anëtar i pavarur 
i Bordit

Kryesues i Bordit të 
drejtorëve të FKGK-së

ANILA  
STATOVCI DEMAJ

Anëtare e pavarur  
e Bordit

ANITA  
TOÇI 

BESA 
BERISHA 

AULONA  
SELISHTA 

MRIKA 
MALIQI 

BURBUQE  
GURI 

ALBAN 
KASTRATI 

KASTRIOT  
KËPUSKA 

VJOSA 
BALAJ 

VILSON  
UKAJ 

VERË  
KADRIU 

ALBULENA  
LUBISHTANI 

LIRIDONA 
SOPA 

BESNIK 
BERISHA 

NORA  
ARIFI 

Specialiste e lartë 
për komunikim dhe 
relacione me publikun

Specialiste për kërkesat 
për pagesa dhe rikthime

Specialiste për raportim, 
menaxhim të të dhënave 
dhe analizë portofoli

Specialiste për mjedis, 
shoqëri dhe qeverisje

Specialiste e kontrollit

Menaxher i lartë i rrezikut
Në përkujtim! 
Vdiq më 8 korrik 2024

Menaxher i projektit
(deri më 15.12.2024)

Menaxhere e lartë për 
financa dhe operacione të 
brendshme

Menaxher i lartë ligjor 
dhe pajtueshmërisë

Zyrtare e lartë 
për administratë

Specialiste e lartë 
për projekte

Specialiste 
për financa

Drejtor menaxhues

Menaxhere e lartë 
e portofolit

EKIPI I FKGK-SË 

STRUKTURA ORGANIZATIVE 

Komiteti I Riskut Komiteti I Auditimit

Drejtori Menaxhues AT DonatorëtEkipi I Projekteve

Bordi I Drejtorëve

Menaxher i
Njësisë së
ligjit dhe

Pajtueshmërisë
(1)

Zyrtar Ligjor
(1)

Menaxher I
Njësisë së

Riskut
(1)

Specialist I Riskut
(1)

Njesia ligjore
dhe e

Pajtueshmërisë
(2)

Njësia e
Menaxhimit

të Riskut
(3)

Menaxher I
Njësisë së

Menaxhimit të
Portofolit

(1)

Specialist I
Projekteve (1)

Specialist për
Analizë dhe
Zhvillim të

Produkteve (1)

Specialist për
Pagesa dhe
Rikthime (1)

Menaxher i
Njësisë

Financave dhe
Operacioneve

të Brend.
1( )

Specialist I
Financave (1)

Zyrtar
Administrativ (1)

Specialist i
Komunikimit
dhe Relacion
me Publik (1)

Njësia e
Menaxhimit
të Portofolit

(4)

Njësia e
Financave dhe
Operacioneve

të Brend.
(3)

Specialist për
Kontrollë të

Brendshme (1)

Specialist
I Mjedisit,
Social dhe

Qeverisjes (1)

Kontrollë
dhe

Raportim
(2)

Relacion me
Publikun dhe

Raportim Menaxh.

të Dhënave &
Analizë të

Portofolit (1)



KORNIZA LIGJORE DHE NJËSIA 
LIGJORE NË FKGK
Fondi Kosovar për Garanci Kreditore (FKGK), si një 
institucion juridik i pavarur dhe autonom, i themeluar 
me ligj, gëzon autonomi të plotë operacionale dhe 
administrative, përfshirë edhe kompetencën për 
nxjerrjen e legjislacionit sekondar. FKGK vepron jashtë 
strukturave qeveritare të Kosovës dhe Shërbimit 
Civil të Kosovës, duke ruajtur kështu pavarësinë dhe 
fleksibilitetin në veprimtarinë e tij. Brenda kuadrit 

ligjor, FKGK miraton statutin, politikat, procedurat, 
udhëzimet dhe aktet e tjera të brendshme, të cilat 
përbëjnë kornizën ligjore sekondare të institucionit. 
Në baza vjetore, institucioni rishikon aktet e 
brendshme nënligjore për të vlerësuar nevojën për 
modifikime ose për hartimin e akteve të reja që 
përputhen me dinamikën e punës dhe objektivat 
strategjike të institucionit.

BORDI I DREJTORËVE 

KOMITETET E BORDIT TË 
DREJTORËVE 

Bordi i Drejtorëve është organi më i lartë drejtues dhe mbikëqyrës i FKGK-së. Ai siguron që institucioni 
të veprojë në përputhje me mandatin e tij ligjor dhe praktikat më të mira. Bordi është përgjegjës për 
emërimin dhe mbikëqyrjen e performancës së Drejtorit Menaxhues, si dhe monitorimin e performancës 
së përgjithshme të institucionit dhe menaxhimit të riskut. Përgjegjësitë kryesore të Bordit përfshijnë 
miratimin e buxhetit vjetor dhe planit të biznesit, auditimin e pasqyrave financiare, politikën dhe strategjinë 
e investimeve, dhe rregulloret e brendshme, të tilla si statuti, politikat, procedurat dhe udhëzimet për 
menaxhimin dhe funksionimin e FKGK-së. Bordi gjithashtu miraton regjistrimin e institucioneve financiare 
për pjesëmarrje në skemat e garancisë dhe autorizon marrëveshjet e garancisë me këto institucione. Përveç 
kësaj, Bordi ofron drejtim strategjik për zhvillimin institucional dhe kryen çdo detyrë tjetër të përcaktuar nga 
Ligji për Themelimin e FKGK-së.

Bordi i Drejtorëve themelon komitete që mbështesin punën e tij. Komitetet e Bordit analizojnë çështjet 
brenda fushëveprimit të tyre, monitorojnë aktivitetet e institucionit në fushat ku kërkohen diskutime më 
të fokusuara, të specializuar dhe teknike dhe për punën e tyre i raportojnë Bordit. Aktualisht, Bordi ka 
themeluar Komitetin e Menaxhimit të Riskut dhe Komitetin e Auditimit si komitete të përhershme. 

KOMITETI I MENAXHIMIT TË RISKUT është themeluar në bazë të Ligjit për FKGK-në. Komiteti i 
Menaxhimit të Riskut ndihmon Bordin e Drejtorëve me fokus në fushën e menaxhimit të riskut. Komiteti 
i Menaxhimit të Riskut mblidhet së paku çdo tre muaj dhe përbëhet së pakut nga (3) anëtarë të Bordit, 
përderisa menaxheri i lartë i riskut është pjesëmarrës i përhershëm i Komitetit. Komiteti ka përgjegjësi që t’i 
shqyrtojë politikat e riskut kreditor dhe operativ, mbikëqyrë zhvillimet e portofolit të garantuar dhe të sigurojë 
që profili i riskut kreditor është në përputhje me politikat kreditore, ligjet dhe rregulloret e zbatueshme. 

KOMITETI I AUDITIMIT  është themeluar në bazë të Ligjit për FKGK-në. Komiteti i Auditimit përbëhej 
së paku nga (3) anëtarë të Bordit dhe takimet mbahen në baza tremujore. Ky komitet është përgjegjës për 
dhënien e rekomandimeve për Bordin e Drejtorëve për çështjet e menaxhimit të rrezikut, të kontrollit të 
brendshëm, pasqyrave financiare, kërkesave të pajtueshmërisë, auditimit të brendshëm dhe të jashtëm, 
si dhe funksione të tjera relevante të qeverisjes së FKGK-së. Përveç kësaj, Komiteti i Auditimit rishikon 
kontrollet e brendshme financiare, operative dhe administrative. 

21 RAPORT VJETOR I FONDIT KOSOVAR PËR GARANCI KREDITORE



22RAPORT VJETOR I FONDIT KOSOVAR PËR GARANCI KREDITORE

Gjatë vitit 2024, Bordi i Drejtorëve i FKGK-së mbajti gjithsej pesë (5) mbledhje të rregullta. Në mbledhjet e 
bordit janë marrë disa vendime të rëndësishme për zhvillimin e mëtutjeshëm të FKGK-së dhe marrëdhënieve 
i tij me palët e treta.  

Tabela në vijim paraqet mbledhjet e Bordit dhe të komiteteve ndihmëse të Bordit të Drejtorëve të FKGK-së: 

ORARI I MBLEDHJEVE 
TË BORDIT 

ANËTARËT E BORDIT/
PJESËMARRJA

NUMRI I TEMAVE TË 
DISKUTUARA 

NUMRI I VENDIMEVE TË 
MARRA 

16 shkurt 2024 7/7 18 7

30 prill 2024 7/6 9 2

12 qershor 2024 7/7 18 10

14 tetor 2024 7/6 22 20

13 dhjetor 2024 6/5 16 10

GJITHSEJ: 83 49

MBLEDHJET E KOMITETIT PËR MENAXHIM TË RISKUT KREDITOR DHE  TË KOMITETIT 
TË AUDITIMIT

Gjatë vitit 2024 Komiteti për Menaxhim të Rrezikut Kreditor (MRK) mbajti pesë (5) mbledhje të rregullta. Po aq 
mbledhje të rregullta mbajti edhe Komiteti i Auditimit  (KA). Në këto takime komitetet përkatëse nxorën vendime 
dhe rekomandime për menaxhmentin e FKGK-së dhe për miratimin përfundimtar nga Bordi i Drejtorëve i FKGK-së. 

Tabela në vijim paraqet mbledhjet e komitetit të menaxhimi të riskut:

ORARI I MBLEDHJEVE I 
KMR-SË 

KMR ANËTARËT/
PJESËMARRJA

NUMRI I TEMAVE TË 
DISKUTUARA 

NUMRI I VENDIMEVE/
REKOMANDIMEVE TË 

MARRA 

13 shkurt 2024 4/4 13 4

16 prill 2024 4/3 6 -

03 qershor 2024 4/3 10 5

21 tetor 2024 4/4 8 2

26 nëntor 2024 4/3 7 1

GJITHSEJ: 44 12

Tabela në vijim paraqet mbledhjet e komitetit të auditimit:

ORARI I MBLEDHJEVE 
I KA-SË

KA ANËTARËT/
PJESËMARRJA

NUMRI I TEMAVE TË 
DISKUTUARA 

NUMRI I VENDIMEVE/
REKOMANDIMEVE TË 

MARRA 

07 shkurt 2024 3/3 5 -

23 prill 2024 3/3 4 -

05 Qershor 2024 3/3 4 -

26  shtator  2024 2/2 5 1

27 nëntor 2024 2/2 5 -

GJITHSEJ: 23 1

MBLEDHJET E BORDIT TË DREJTORËVE DHE TË 
KOMITETEVE NDIHMËSE 

PJESA IV



BASHKËPUNËTORËT  
E FKGK-së 

AECM është shoqatë Evropiane 
e Institucioneve Garantuese, e 
themeluar në vitin 1992.Deri në fund 
të vitit 2024 numëroi gjithsej 48 
anëtarë që operojnë në 31 vende të 
ndryshme të Evropës.  Që nga viti 
2018, Fondi Kosovar për Garanci 
Kreditore (FKGK) përfaqëson Kosovën 
brenda familjes së AECM-së.

Anëtarët e AECM-së janë paraqitur 
në hartën e mëposhtme.

AECM-ja, me bazë në Bruksel, u themelua në vitin 1992 me tri objektiva kyç: 
1. Përfaqësim politik i anëtarëve të saj në institucione të BE-së, Grupit EIB, OECD etj.; 
2. Organizimi i shkëmbimit të praktikave më të mira ndërmjet anëtarëve të AECM;
3. Promovimi i instrumentit të garancisë. 

Anëtarët e AECM-së janë ose skema të garancive të sektorit privat ose institucione 
publike promovuese ose banka zhvillimore. Misioni i tyre është të mbështesin 
NMVM-të në qasje më të lehtë në financa, d.m.th. ofrojnë garanci për NMVM-të që 
posedojnë një projekt ekonomikisht të shëndoshë, por që nuk disponojnë kolateral 
të mjaftueshëm bankar. I ashtuquajturi boshllëk i financimit i NMVM-ve që e zgjidhin 
institucionet garantuese, njihet si dështim i tregut. 

PËRFAQËSUESE E 
INSTITUCIONEVE 
GARANTUESE NË EVROPË

PJESA V

PERFORMANCA  
E FKGK-së 

ZHVILLIMI I PORTOFOLIT  
TË GARANCIVE 
Në vitin 2024, Fondi Kosovar për Garanci Kreditore 
(FKGK) shënoi një vit të suksesshëm me zhvillime 
të reja dhe përparime të dukshme në zgjerimin e 
portofolit të garancive. Edhe ky vit për FKGK-në 
ishte i begatë meqë shënoi  progres të dukshëm në 
zhvillimin e portofolit tonë të garancive, i cili padyshim 
vjen nga bashkëpunimi dhe besimi i institucioneve 
të regjistruara financiare në mekanizmat tanë të 
garancisë por edhe mënyrën e ofrimit të garancive 
nëpërmjet dritareve të përshtatura karakteristikave 
dhe nevojave të NMVM-ve përkatëse.  Një ndër 
momentet kyçe të vitit ishte krijimi i “Dritares për 
Investimet e Diasporës”, një hap inovativ që për here 
të pare u mundësoi bashkatdhetarëve të investojnë në 
Kosovë përmes kredive të marra në bankat vendase.

Stimulimi i sektorëve që krijojnë vlerë të shtuar për 
ekonominë si dhe diversifikimi sa më i mirë mbetën 
një nga objektivat e FKGK-së. Viti 2024 karakterizohet 
me rishqyrtimin dhe aprovimin e kritereve të reja për 
dritaret: Dritarja për Gratë për Biznes dhe Dritarja për 
Startup-et. Kritere të cilat do ta lehtësojnë edhe më 
shumë qasjen në financa për këto dy kategori më 
pak të shërbyera. Po ashtu gjatë vitit 2024, FKGK ka 
kaluar në një model të ri të përcaktimit të tarifave të 
garancisë, duke reflektuar performancën specifike 
të secilit institucion financiar partner. Kjo qasje e 
personalizuar mundëson vendosjen e çmimeve më 
të drejta dhe të balancuara për secilin partner, ndërsa 
strukturat e tarifave mund të rishikohen periodikisht, 
në përputhje me ndryshimet në performancën e 
portofolit. Në përputhje me mandatin zhvillimor të 
institucionit, tarifat vazhdojnë të jenë të dizajnuara 
në mënyrë që të përkrahin në mënyrë më të theksuar 
segmentet e margjinalizuara dhe ato që krijojnë vlerë 
të shtuar për ekonominë vendore.

Gjatë vitit 2024, kreditimi i ndërmjetësuar për NMVM-
të ishte 172 milionë euro shpërndarë në 2,839 kredi 
duke lehtësuar kështu qasje në financa për 2,569 
NMVM. Shuma kumulative e kredive të miratuara 
në fund të vitit arriti vlerën prej 799,139.4 milionë 
eurosh për 10,979 NMVM, backed by a cumulative 
guarantee amount of €414.33 million, e mbështetur 
nga një shumë kumulative e garancive prej 414,333  
milionë euro. Vlera totale e mbetur e portofolit të 
kredive, në fund të vitit 2024, ishte 268.7 milionë 
euro, përderisa vlera totale e mbetur e portofolit 
të garantuar ishte 135.7 milionë euro shpërndarë 
në 7,387 kredi aktive. Sektori më performues në 
portofolin e kredive të garantuara gjatë vitit 2024 
ishte ai i tregtisë me pakicë dhe me shumicë me 43%,  
vijuar nga shërbimet me 23%, prodhimi me 18.7%, 
bujqësia me 8.1% dhe ndërtimtaria me 7.4%. Nëse 
bëjmë krahasime me vitin 2023, lëvizja nëpër sektor 
vërehet në sektorin e shërbimeve në të cilin kishim 
një rritje prej 4% dhe tregtisë me shumicë dhe pakicë 
rënie për 4%. Ndërsa sa i përket madhësisë së biznesit, 
portofoli i garantuar edhe gjatë 2024, vazhdon të 
ketë pjesëmarrje më të madhe nga ndërmarrjet 
mikro. Përqendrimi i portofolit të garantuar sipas 
numrit të punëtorëve në segmentin e ndërmarrjeve 
mikro dhe të vogla deri në 50 punëtorë ishte 94%. 

Për fund, progresi i shënuar gjatë vitit 2024 në 
zhvillimin e portofolit të garancive dëshmon 
përkushtimin e vazhdueshëm të FKGK-së për 
përmirësim të vazhdueshëm dhe përsosmëri 
institucionale. Ky zhvillim e forcon më tej rolin tonë 
në përkrahjen e NMVM-ve dhe në krijimin e një 
ndikimi të qëndrueshëm në zhvillimin ekonomik të 
vendit.

PORTOFOLI I
GARANTUAR SIPAS

MADHËSISË
SË NMVM-ve

PORTOFOLI I
GARANTUAR

SIPAS
SEKTORËVE

84%

14%

2%

43%

23%

18.3%

7.4%

8.1%

Shërbime

Tregti me shumicë
dhe pakicë

Bujqësi, Pylltari
dhe Peshkim

Ndërtimtari

Produkte
prodhimi

Ndërmarrje të vogla
10-49

Ndërmarrje të mesme
50-249

Ndërmarrje
Mikro
1-9

SHPËRNDARJA E PORTOFOLIT TË GARANTUAR

SKEMAT GARANTUESE TË FKGK-SË  

2024
1,603

NMVM

132.2
milionë euro 

KREDI

DRITARJA STANDARDE 
Dritarja Standarde është dritare gjithë përfshirëse e FKGK-së që u shërben të gjitha bizneseve e lejuara, që 
plotësojnë kushtet.  Është një version i zgjeruar dhe i përmirësuar i dritares origjinale të lansuar në kohën 
kur është themeluar FKGK - i projektuar për të vazhduar mbështetjen e një game të gjerë ndërmarrjesh 
mikro, të vogla dhe të mesme, tani me karakteristika të përmirësuara dhe qasje më të zgjeruar. 

Veçoritë që e karakterizojnë dritaren standarde janë: 
	y 	Gjithëpërfshirja, që nënkupton se kjo dritare i shërben të gjitha aktivitetet e lejuara, që plotësojnë 

kushtet
	y 	Garanton vlera më të larta të kredisë, shuma maksimale e kredisë është 3,000,000 euro.
	y 	Shuma maksimale e garancisë është 500,000 euro.
	y Afati më i gjatë i kthimit deri 120 muaj.
	y 	Kreditë mund të shfrytëzohen për investimeve afatgjata si dhe kapital punues. 
	y 	Për shuma të larta, ofron tarifë më të ulët të kredisë
	y 	Mbulueshmëri me garanci deri në 50%.

Në vitin 2024, Dritarja Standarde mbështeti 1,603 NMVM në vlerë totale të kredive prej 132.2 milionë 
eurosh.  

2024
4

NMVM

331
mijë euro 
KREDI

DRITARJA PËR INVESTIME TË DIASPORËS
Dritarja për Investime të Diasporës (DID) ka për qëllim që të mbështes investimet në ndërmarrësi private 
të themeluara nga bashkatdhetarët tanë që jetojnë dhe punojnë në vende të tjera. Iniciativa e Dritares 
së Diasporës synon të ofrojë një qasje gjithëpërfshirëse për të lehtësuar investimet nga diaspora 
kosovare - individët që punojnë dhe jetojnë jashtë vendit. Objektivi kryesor i kësaj dritareje është të 
mbështesë investimet e reja nga diaspora dhe t’i drejtojë këto fonde drejt krijimit të ndërmarrjeve të reja 
ose forcimit të atyre që sapo janë krijuar për të synuar arritjen e objektivave kyçe të zhvillimit ekonomik.

Veçoritë që e karakterizojnë dritaren për investime të diasporës janë: 
	y 	Gjithëpërfshirja, që nënkupton se kjo dritare i shërben të gjitha aktivitetet e lejuara.
	y Shuma maksimale e kredisë është  3,000,000  euro. 
	y 	Shuma më e lartë e garancisë 2,000,000.
	y Mbulueshmëri e lartë me garanci kreditore, deri në 80%.
	y 	Afati maksimal i kthimit të kredisë së garantuar është 84 muaj.
	y 	Qëllimi i kredisë mund të jetë për investime të ndryshme afariste (asete fikse, pajisje, kapital qarkullues).
	y 	Tarifë e ulët e garancisë.

Bizneset që kualifikohen në dritaren për investime të diasporës:
	y 	Ndërmarrjet mikro të vogla dhe të mesme (NMVM) në pronësi private të themeluar nga investitori që 

gëzon statusin e investitorit nga  diaspora. 
	y 	Të regjistruar në Agjencinë e Regjistrimit të Bizneseve të Kosovës (ARBK).  
	y 	Ndërmarrjet e themeluara nga diaspora në Repulikën e Kosovës, që kanë përvojë pune jo më të gjatë 

se 36 muaj.
	y 	Gjithëpërfshirëse për sektorë të ndryshëm përveç atyre të ndaluara sipas politikës së menaxhimit 

mjedisor e social të FKGK-së. 
	y 	Investitor  me  histori të mirë kreditore nga vendi përkatës ku jeton e vepron apo edhe në Kosovë. 
	y 	Biznes me më pak se  250 punonjës.

Informatë lidhur me origjinën Kosovare të  pronarit të biznesit:
	y 	Të gjithë ata që fillimisht kanë lindur dhe kanë jetuar në Kosovë, që kanë ose kanë pasur shtetësi 

kosovare, por kanë emigruar dhe kanë jetuar për më shumë se tre vjet jashtë vendit, 
	y 	Pasardhësit (gjenerata e dytë) e prindërve me origjinë nga Kosova.

E lansuar në korrik të vitit 2024, Dritarja për Investime të Diasporës, ka mbështetur  4 NMVM me një 
vlerë totale kredie prej 331,000 € deri në fund të vitit. Meqenëse kredia e parë e garantuar u miratua 
në shtator 2024, këto rezultate të hershme pasqyrojnë fazën fillestare të zbatimit të kësaj dritareje 
garancie të prezantuar së fundmi.

DRITARJA AGRO 
Dritarja Agro ofron garanci për institucionet e regjistruara financiare për të mbuluar rrezikun për kreditë 
në sektorin agro, duke përfshirë prodhimin dhe përpunimin e produkteve bujqësore.

E veçantë e kësaj dritare është se ofron garanci për biznese të regjistruara në ARBK dhe fermerë që 
posedojnë Numër Identifikues të Fermës. Përfshirja e gjithë zinxhirit nga prodhimi e gjerë te përpunimi, 
përfshirja e fermerëve që posedojnë NIF, si dhe rritja e garancisë kreditore për vlera më të larta, kanë 
bërë që kjo dritare të tregoj një progres gjatë 2024. 

Veçoritë që e karakterizojnë dritaren agro:
	y 	Garantim i prodhimtarisë primare dhe përpunimit të prodhimeve bujqësore
	y 	Garantim i fermerëve dhe agrobizneseve vendore dhe lejim i garantimit të fermerëve me NIF
	y 	Normë më e favorshme e garancisë, për vlerat e garancioneve kreditore deri në 50,000 euro 

mundëson mbulueshmëri më të lartë, deri në 60%, me garancion kreditor.
	y 	Afat maksimal i kthimit të agro kredisë së garantuar, deri 120 muaj. 

Dritarja agro gjatë vitit 2024 përkrahu 577 NMVM në vlerë të kredisë prej 20.7 milionë euro. 

2024
577

NMVM

20.7
milionë euro 

KREDI

GROW 
Dritarja e Rimëkëmbjes dhe Mundësive të Gjelbra garanton financimet në fushën e energjisë së 
ripërtëritshme dhe efiçiencës së energjisë. Qëllimi i kësaj dritareje është të mbështesë NMVM-të gjatë 
tranzicionit drejt qëndrueshmërisë dhe efiçiencës. 

Qëllimet e mbështetura të kredisë përmes kësaj dritareje mund të janë investimet në:  
Efiçiencën e Energjisë (mbështjellësi i ndërtesës, pajisjet, linjat e prodhimit dhe masat e tjera të 
efiçiencës së energjisë). Energjia e ripërtëritshme në shkallë të vogël (erë, diellore, biomasë ose energji 
gjeotermale) deri në 400 kW. 

Veçoritë dalluese të dritares GROW janë:
	y 	Ekspozim më i lartë garantues për klientin deri në një (1) milion euro. 
	y 	Tarifë më e ulët e garancisë për investime në efiçiencë të energjisë dhe energji të ripërtëritshme.
	y 	Rigarantim nga DFC dhe Sida. 
	y 	Komponenti jofinanciar i e-Save në dispozicion të stafit të IRF-ve, për të verifikuar, matur dhe 

vlerësuar efiçiencën e energjisë dhe reduktimin e CO2 nga investimi i bërë.

Masat e efikasitetit të energjisë (mbështjellësit e ndërtesave, pajisjet, linjat e prodhimit, masa të tjera të 
EE-së). Projekte të energjisë së rinovueshme në shkallë të vogël (e erës, diellore, biomasës ose energjisë 
gjeotermale) për konsum vetjak deri në 400 kW.

Në vitin 2024, Dritarja GROW — një instrument i ri, i vënë në dispozicion të RFI-ve për të promovuar 
investimet në efikasitetin e energjisë dhe energjinë e rinovueshme — mbështeti 7 ndërmarrje të vogla 
dhe të mesme me kredi në total prej 1.9 milionë eurosh, pas fazës fillestare pilotuese me një institucion 
financiar. Si një dritare e re dhe në zgjerim, ajo vazhdon të fitojë interes midis RFI-ve.

2024
7

NMVM

1.9
milionë euro 

KREDI

DRITARJA E EKSPORTIT
Dritarja e eksportit lehtëson qasjen në financa dhe stimulon ndërmarrjet eksportuese duke ofruar
garanci me tarifa preferenciale. Duke qenë se eksporti është një nga faktorët kryesorë që ndikon në 
zhvillimin ekonomik të vendit, FKGK ka për qëllim që përmes kësaj dritareje të stimulojë këtë segment 
pavarësisht nivelit të eksporteve që një ndërmarrje mund të ketë, përmes ofrimit të garancive kreditore 
me tarifa preferenciale. Garancitë ofrohen për shumën deri në 50% të kryegjësë së kredisë.

Veçoritë që e karakterizojnë dritaren e eksportit janë:
	y 	Shuma maksimale e garancisë deri 1,000,000 euro
	y 	Mbulueshmëri në nivel të portofolit 100%
	y 	Normë më e favorshme e garancisë
	y 	Rigarantim nga Sida

Gjithëpërfshirje për të gjitha ndërmarrjet të cilat në baza të rregullta një pjesë të shitjeve e realizojnë në 
tregun e jashtëm, ose ato që kanë për qëllim që me kredinë e cila është subjekt i garancisë kreditore të 
investojnë në resurse të cilat zgjerojnë aktivitetin për qëllime eksporti.

Dritarja e eksportit gjatë 2024 përkrahu 63 NMVM në vlerë të kredisë prej 10.4 milionë euro. 

2024
10.4

milionë euro 
KREDI

63
NMVM

DRITARJA GRATË NË BIZNES 
Dritarja për Gratë në Biznes lehtëson qasjen në financa për gratë ndërmarrëse duke ofruar garanci 
deri në 70% të kryegjësë të kredisë. Përveç pjesës financiare, kjo dritare ofron edhe komponentën jo-
financiare, një program asistence teknike që përfshinë ndërtimin e kapaciteteve përmes trajnimeve 
në formalizim të biznesit, rrjetëzim  dhe mentorim. Kombinimi i këtyre dy komponentave synon të 
mbështesë dhe fuqizojë sigurinë financiare, dhe promovojë fuqizimin dhe pavarësinë ekonomike të 
grave në biznes. 

Veçoritë dalluese të dritares për gratë në biznes janë:
	y 	Mbulim i lartë i garancisë deri në 70%
	y 	Ri garantim nga Sida
	y 	Komponenti jofinanciar përfshinë: Trajnim, mentorim, rrjetëzim si dhe ofrimi i platformës Business 

Help (për mirëmbajtjen e shënimeve relevante për një biznes) 

Për të përfituar nga dritarja për gratë në biznes, kërkohen kriteret në vijim:
	y 	NMVM-të duhet të jenë në pronësi ose në bashkëpronësi të të paktën një gruaje, ose të drejtohen 

nga një grua në një rol ekzekutiv.
	y 	Shuma maksimale e kredisë është 250,000 euro.
	y 	Afati maksimal i kthimit të kredisë së garantuar deri 120 muaj. 
	y 	Qëllimi i kredisë mund të jetë për investime dhe kapital punues. 

Dritarja e Gratë në Biznes gjatë 2024 përkrahu 158 NMVM në vlerë të kredisë prej 4.6 milionë euro. 

2024
4.6

milionë euro 
KREDI

158
NMVM

DRITARJA START-UP 
Dritarja Start-Up lehtëson qasjen në financa për ndërmarrjet e sapokrijuara duke ofruar produkte 
financiare adekuate, me garanci që mbulojnë deri në 80% të kryegjësë së kredisë. Qëllimi i kësaj dritare 
është të mbështesë rritjen e ndërmarrjeve të reja dhe të kontribuojë në rritjen e punësimit. Kjo dritare 
synon bizneset e reja, brenda dymbëdhjetë muajve të parë të regjistrimit. Përveç mbështetjes financiare, 
KCGF ofron gjithashtu edhe komponentën jo-financiare, një program asistence teknike që përfshinë 
ndërtimin e kapaciteteve përmes edukimit financiar dhe formalizimit të biznesit, si dhe mundësive të 
rrjetëzimit dhe mentorimit.

Veçoritë dalluese të dritares të dritares start-up janë:
	y 	Mbulueshmëri e lartë me garanci kreditore, deri në 80%.
	y Komponenti jofinanciar përfshinë: Trajnim, mentorim, rrjetëzim si dhe ofrimi i platformës Business 

Help (për mirëmbajtjen e shënimeve relevante për një biznes). 

Për të përfituar nga dritarja për startup, kërkohen kriteret në vijim:
	y 	Shuma maksimale e kredisë është 100,000 euro. 
	y 	Shuma maksimale e garancisë është 80,000 euro.
	y 	Afati maksimal i kthimit të kredisë së garantuar deri 84 muaj. 
	y 	Qëllimi i kredisë mund të jetë për investime dhe kapital punues. 

Dritarja Startup gjatë 2024 përkrahu 91 NMVM në vlerë të kredisë prej 2.5 milionë euro. 

2024
2.5

milionë euro 
KREDI

91
NMVM

SHTUESHMËRIA - 2024 
Fondi Kosovar për Garanci Kreditore ka një ndikim 
thelbësor në rritjen ekonomike të Kosovës, duke 
ofruar mundësi të reja financiare dhe mbështetje 
për ndërmarrësinë, me një fokus të veçantë në 
ndërmarrjet e vogla dhe të mesme (NMVM-të). 
Përmes dritareve garantuese, ka lehtësuar qasjen 
në financa për ato biznese që s’do të kishin mundësi 
të marrin kredi përmes kanaleve tradicionale 
të kreditimit. FKGK tashmë është bërë pjesë e 
integruar e sistemit bankar të Kosovës, duke ofruar 
një mekanizëm të besueshëm dhe të qëndrueshëm 
për kreditimin e bizneseve dhe individëve. Ky 
mekanizëm ka ndihmuar në nxjerrjen në pah të 

mundësive të reja investuese, duke mundësuar 
krijimin e vendeve të reja të punës dhe zhvillimin e 
sektorëve të rinj të ekonomisë kosovare. 

Pjesëmarrja e FKGK-së në sistemin financiar ka 
çuar në ndryshime pozitive, si për bizneset ashtu 
edhe për institucionet financiare, duke ndihmuar 
në diversifikimin e sektorëve dhe duke mbështetur 
ekonominë kosovare që të jetë më e qëndrueshme 
dhe konkurruese. FKGK ka shërbyer si një faktor 
kyç për zhvillimin e një infrastrukture financiare më 
përfshirëse dhe të qëndrueshme, duke kontribuar 
në rritjen dhe diversifikimin e ekonomisë kosovare.

PJESËMARRJA E KREDIVE TË GARANTUARA NË SEKTORIN BANKAR

PJESËMARRJA E KCGF NË SEKTOR

Në analizën e mëposhtme, është paraqitur 
pjesëmarrja e kredive të garantuara në sektorin 
bankar. Kjo është veçanërisht e dukshme në 
kategorinë e kredive nga 50,000 euro deri në 
100,000 euro, ku përqindja e pjesëmarrjes arrin 
25.4%, përderisa pjesëmarrja në kategorinë e 
kredive 100,000 euro ishte 23.5%. Për kreditë më 
të mëdha, pjesëmarrja e kredive të garantuara nga 
FKGK është më e ulët, duke arritur deri në 1.72% 
për kreditë që arrijnë vlera më të larta se 500,000 
euro.  Ky është një rezultat tipik, pasi përqendrimi 
më i lartë i mbështetjes së FKGK-së gjendet në 
kategoritë e kredive ku NMVM-të shpesh nuk 
kanë kolateral të mjaftueshëm, gjë që nënvizon 
rolin kritik të garancive të FKGK-së në lehtësimin e 
qasjes në financim për ta.

Me rëndësi të veçantë, 99.3% e bizneseve që 
morën një kredi për herë të parë në vitin 2024 
u mbështetën përmes garancive të FKGK-së. 
Ky rezultat tregon se financimi i kredimarrësve 
për herë të parë, e  që nuk kanë histori kredie, 
ju mundësua në veçanti përmes mbështetjes 
së garancisë të ofruar nga FKGK. Duke i dhënë 
përparësi përfshirjes financiare, FKGK vazhdon të 
kontribuojë në rritjen dhe zhvillimin e bizneseve. 
Strategjia e  institucionit mbetet e përqendruar në 
zgjerimin e qasjes  në financa për segmentet më pak 
të shërbyera, në nxitjen e rritjes së qëndrueshme 
ekonomike dhe inkurajimin e diversifikimit më të 
madh të portofolit kredidhënës të sektorit bankar.

MESATARJA E MATURITETIT TË KREDISË - 
KOHËZGJATJE MË E LARTË E KREDIVE 

MBULUESHMËRIA ME KOLATERAL 
Ndikimi i programit garantues është gjithashtu i 
dukshëm në kërkesën për kolateral. Për kreditë 
e garantuara deri në vlerën prej 100,000 euro, në 
krahasim me ato të pagarantuara, mesatarisht 
kërkohet një shkallë shumë më e ulët e kolateralit, 
duke arritur një diferencë prej 96.6%. Ky faktor 
tregon se programi i garantimit ofron kushte më të 
përshtatshme dhe më pak të ngarkuara për bizneset, 
duke e bërë qasjen në financa më të lehtë dhe më të 
përballueshme.

PJESËMARRJA E VOLUMIT TË KREDIVE AKTIVE TË GARANTUARA NGA FKGK NË BRUTO 
PRODHIMIN VENDOR (BPV)
Skema e garancisë është një nga instrumentet kryesore në politikën ekonomike të mbështetjes së ndërmarrjeve 
të vogla dhe të mesme (NMV), duke ofruar një zgjidhje të rëndësishme për përballimin e mungesës së likuiditetit. 
Kjo politikë ka një ndikim të drejtpërdrejtë në sigurimin e vazhdimësisë operacionale të NMV-ve, veçanërisht në 
periudha të krizave financiare, kur qasja në financa është e kufizuar dhe shumë biznese rrezikojnë të përballen 
me vështirësi të mëdha. Pjesëmarrja e kredive aktive të garantuara nga FKGK-ja në Bruto Produktin Vendor 
(BPV) për vitin 2024 ka arritur në 1.45%, një tregues i qartë i rëndësisë që ka kjo skemë për ekonominë e vendit. 
Përmes ofrimit të kushteve më të lehta për financim, FKGK-ja ndihmon në fuqizimin e sektorëve kyç dhe 
krijimin e mundësive të reja për inovacion dhe diversifikim ekonomik, duke forcuar kështu bazën e zhvillimit të 
qëndrueshëm në Kosovë.

PJESËMARRJA E BIZNESEVE TË GARANTUARA NË RAPORT ME TË GJITHA BIZNESET 
AKTIVE NË EKONOMINË REALE 
Bazuar në të dhënat e Agjencisë së Statistikave të Kosovës në vitin 2023, ishin rreth 48,000 biznese aktive në 
Kosovë. Nga ky numër, rreth 11,000 NMVM kanë përfituar nga skema garantuese e FKGK-së apo 22.8% të 
sektorit të përgjithshëm të NMVMve në fund të vitit. Krahasuar me vitin e kaluar, ku kjo përqindje ishte 19.1%, 
vërehet një rritje e ndjeshme e pjesëmarrjes, duke reflektuar ndikimin në rritje të FKGK-së në mbështetjen dhe 
zhvillimin e ndërmarrjeve të vogla dhe të mesme në Kosovë.

*Agjencia e Statistikave të Kosovës e përcakton një biznes aktiv  një ndërmarrje e regjistruar që ka ushtruar 
aktivitete ekonomike gjatë një periudhe të caktuar raportimi, zakonisht brenda vitit të fundit. Kjo përfshin çdo 
biznes që ofron mallra ose shërbime dhe nuk është shënuar si joaktiv ose i mbyllur.

Për vitin 2024, maturiteti i kredive të garantuara 
vazhdon të jetë më i gjatë se ai i kredive të pagarantuara, 
duke reflektuar kushte më të favorshme financimi për 
bizneset që përfitojnë nga ky mekanizëm. Grafiku 
i mëposhtëm paraqet mesataren e ponderuar të 
maturitetit të kredive të garantuara dhe të pagarantuara 
në segmentin e kredive deri në 100,000 euro. Gjatë vitit 
2024, mesatarja e ponderuar e maturitetit për kredinë 
e garantuar ka arritur në 45 muaj, ndërsa për kreditë 
e pagarantuara është 43 muaj. Ky rezultat tregon një 
avantazh të qartë për kreditë e garantuara, duke ofruar 
një periudhë më të gjatë për shlyerjen së kredisë. Ky 
fakt konfirmon se FKGK ofron kushte më fleksibël dhe 
të qëndrueshme financimi për bizneset. 

PROJEKTET KRYESORE GJATË VITIT 
2024
DRITARJA E DIASPORËS

Në korrik të vitit 2024, Fondi Kosovar për Garanci 
Kreditore (FKGK), në partneritet me Qeverinë e 
Republikës së Kosovës dhe USAID-in përmes 
projektit “Promovimi i Investimeve dhe Qasja në 
Financa”, lansoi një ndër nismat më të rëndësishme 
të vitit: Dritarja për Investime të Diasporës. Kjo 
skemë e re garantuese u krijua për të forcuar lidhjet 
ekonomike me diasporën kosovare dhe për të 
ofruar një mekanizëm të strukturuar që u mundëson 
bashkatdhetarëve tanë të investojnë më lehtë, më 
sigurt dhe me më shumë ndikim në Kosovë. Diaspora 
kosovare ka luajtur historikisht një rol thelbësor në 
mbështetjen e vendit – që nga ruajtja e idealit për 
shtetndërtim në vitet ’90, deri te kontributi financiar 
dhe njerëzor në procesin e rindërtimit pas luftës. 
Sot, me një prani të fuqishme në shtete të ndryshme 
dhe me suksese të shumta në fushën e sipërmarrjes, 
diaspora mbetet një burim i pazëvendësueshëm për 
zhvillimin e qëndrueshëm të Kosovës. E projektuar 
me këtë vizion, Dritarja për Investime të Diasporës 
synon të krijojë një urë funksionale midis mundësive 
të biznesit në Kosovë dhe gatishmërisë së diasporës 
për të investuar në vendlindje. Kjo dritare është 
dizajnuar posaçërisht për të adresuar barrierat që 
zakonisht përballen investitorët nga jashtë, duke 
ofruar garanci kreditore deri në 2 milionë euro për 
projekt, me mbulim deri në 80% të kredisë. Përmes 
këtij instrumenti, diaspora jo vetëm që mbështetet 
në ndërmarrjet e tyre, por kontribuon drejtpërdrejt 
në fuqizimin e NMVM-ve dhe në rritjen e punësimit 
në Kosovë.

Kapitali fillestar prej 10 milionë euro për këtë 
dritare është rezultat i angazhimit të përbashkët 
institucional – me 8 milionë euro të siguruara nga 
Qeveria e Republikës së Kosovës dhe 2 milionë 
euro nga FKGK, ndërkohë që USAID u zotua që 
të mbulojë pjesën e promovimit të dritares për 
investime të diasporës si dhe grante për bizneset që 
përmbushin kriteret e dritares. Vetëm tre javë pas 
lansimit, FKGK kishte nënshkruar marrëveshje me 
shtatë institucione financiare partnere dhe në tetor 
2024 u miratua edhe kredia e parë e garantuar në 
kuadër të kësaj skeme – një sinjal i fuqishëm për 
interesin real të tregut. Për ne, kjo dritare nuk është 
thjesht një produkt financiar – është një angazhim 
i qëndrueshëm për të aktivizuar potencialin 
transformues të diasporës në ekonominë e 
Kosovës. Përmes këtij instrumenti, ne i hapim rrugë 
investimeve produktive që mund të kenë ndikim 
shumëfish në rritjen ekonomike, duke kombinuar 
kapitalin privat me mbështetjen institucionale 

dhe sigurinë që ofron mekanizmi i garancisë. Në 
FKGK, besojmë thellësisht se Dritarja për Investime 
të Diasporës do të shërbejë si një katalizator për 
zhvillim, duke bashkuar njohuritë, përvojën dhe 
pasionin e diasporës me potencialin ekonomik të 
vendit tonë. Me këtë iniciativë, po ndërtojmë jo 
vetëm një instrument të ri financiar – por një urë 
besimi dhe bashkëpunimi për të ardhmen.

MARRËVESHJA ME KfW

PARTNERITETI I FKGK-SË ME KfW BANKËN
ZHVILLIMORE

Në tetor të vitit 2024, FKGK nënshkroi një 
marrëveshje të rëndësishme me KfW Bankën 
Zhvillimore. Marrëveshja, e titulluar “EU-KfW Garanci 
kreditore për Ballkanin Perëndimor – Mbështetja e 
ndërmarrësve dhe qendrueshmëria e NMVM-ve”, 
është pjesë integrale e përpjekjeve të vazhdueshme 
për të nxitur zhvillimin ekonomik, për të rritur 
qasjen në financa dhe për të shtyrë përpara rritjen e 
qëndrueshme në mbarë rajonin, si pjesë e “Planit të 
Rritjes për Ballkanin Perëndimor”.

Ky projekt ambicioz parasheh një investim total 
prej 50 milionë eurosh për të mbështetur sektorin 
financiar në rajon, me një pjesë të konsiderueshme 
— 22.1 milionë euro (45% e totalit) — të dedikuar 
posaçërisht për Kosovën, për t’u menaxhuar dhe 
zbatuar përmes FKGK-së. Ky angazhim i KfW-së do 
të ndihmojë në zgjerimin e qasjes në financa për 
ndërmarrjet mikro, të vogla dhe të mesme (NMVM) 
me potencial ekonomik, veçanërisht ndërmarrjet 
në zonat rurale, në sektorin e prodhimit, si dhe 
ndërmarrje të reja (kompani të regjistruara për më 
pak se 36 muaj dhe pronarë biznesesh për herë të 
parë). Kështu, përmes FKGK-së, do të ndikohet rritja 
e konkurrueshmërisë dhe zvogëlimi i hendekut 
financiar duke ofruar kredi me kushte më të 
favorshme.

Marrëveshja e ri-garancisë përfaqëson një mundësi 
të shkëlqyer për të ofruar kushte më të mira financimi 
për NMVM-të dhe për të forcuar partneritetet e 
ngushta të FKGK-së me Institucionet e Regjistruara 
Financiare (IRF) në Kosovë. Ky projekt është një tjetër 
hap vendimtar drejt rritjes së mbështetjes për bizneset 
dhe kontributit në zhvillimin ekonomik të Kosovës.  
Marrëveshja me KfW është një dëshmi e forcimit të 
partneriteti të ngushtë me akterët ndërkombëtarë që 
kontribuojnë në krijimin e një mjedisi të favorshëm 
për rritjen dhe qëndrueshmërinë e NMVM-ve në 
mbarë rajonin e Ballkanit Perëndimor.



Gjatë gjithë vitit 2024, shumë biznese në të gjithë 
Kosovën përfituan nga mbështetja financiare 
përmes skemave të garancisë së FKGK-së. U 
dhanë gjithsej 2,839 kredi, duke mbështetur 2,569 
biznese në zgjerimin e operacioneve të tyre. Këto 
ndërhyrje kontribuan në krijimin e 4,801 vendeve 
të reja të punës, duke përforcuar rolin e FKGK-
së në nxitjen e rritjes ekonomike dhe punësimit. 
Vëmendje e veçantë iu kushtua mbështetjes 
së bizneseve në pronësi dhe të udhëhequra 
nga gratë, me 404 ndërmarrje që përfituan nga 
mbështetja e garancisë - që përfaqëson 16% të 
të gjitha kredive të garantuara gjatë vitit 2024. Kjo 
pasqyron angazhimin e FKGK-së për të promovuar 
barazinë gjinore në sipërmarrje dhe për të rritur 
pjesëmarrjen e grave në financat formale.

Duke pranuar që gratë ndërmarrëse mbeten 
të nën-përfaqësuara në kredidhënien formale, 
FKGK brenda objektivave të saj institucionale ka 
përfshirë  edhe synimin e zgjerimit të mundësive 
për segmentet më pak të shërbyera, ku përfshihen 
edhe gratë në biznes. 

Për të rritur mbështetjen për këtë kategori, FKGK 
ndërmori disa masa për t’i bërë kushtet e garancisë 
më gjithëpërfshirëse si vijon:

	y 	Mbulim më të lartë të garancisë deri në 70%,

	y Rritje të shumës maksimale të kredisë nga 50,000 
në 250,000, dhe

	y Zgjatje të periudhës së maturimit të kredisë nga 
84 muaj në 120 muaj.

Këto përmirësime u hartuan për të adresuar 
barrierat strukturore dhe për të inkurajuar 
institucionet financiare që t’u shërbejnë më mirë 
ndërmarrjeve të udhëhequra nga gratë. 

Paralelisht, FKGK vazhdoi zbatimin e komponentit  
jofinanciar për të plotësuar mbështetjen financiare. 
Në bashkëpunim me Projektin e Zhvillimit 
Ekonomik Gjithëpërfshirës, të zbatuar nga CDF, 
gjatë vitit 2024 u zhvilluan një cikël trajnimesh për 
gratë ndërmarrës. Si pjesë e skemës garantuese 
Dritarja për Gratë në Biznes, këto trajnime u 
përqendruan në edukimin financiar, formalizimin 
dhe forcimin e kapaciteteve të përgjithshme të 
biznesit të grave ndërmarrëse - duke i fuqizuar 
ato për të rritur dhe mbështetur bizneset e tyre në 
planin afatgjatë.

Fondi Kosovar për Garanci Kreditore (FKGK) i 
kushton rëndësi të veçantë forcimit të kapaciteteve 
dhe standardizimit të procedurave për menaxhimin 
e kërkesave për pagesë dhe rikuperimeve të 
kredive të garantuara. Si pjesë e angazhimit të tij 
për një sistem të qëndrueshëm dhe të besueshëm 
të garancisë kreditore, FKGK ka zhvilluar dhe 
vazhdimisht përmirëson një qasje të qartë, efikase 
dhe transparente për trajtimin e këtyre proceseve 
thelbësore. Përmes një kombinimi të përpjekjeve 
institucionale, digjitalizimit të proceseve, 
bashkëpunimit të ngushtë me Institucionet 
Financiare të Regjistruara (IRF) dhe përmirësimeve 
të vazhdueshme në sistemet e raportimit dhe 
monitorimit, FKGK synon të garantojë zgjidhje 
të shpejtë dhe të drejtë të kërkesave për pagesë. 
Njëkohësisht, FKGK vendos theks të veçantë 
në rikuperimin e mjeteve pas pagesës, duke 
mbështetur stabilitetin financiar të fondit dhe 
integritetin e skemës së garancisë.

Përmes kësaj qasjeje gjithëpërfshirëse, FKGK 
siguron që procesi i kërkesave për pagesë të 
funksionojë me efikasitet të lartë, duke ruajtur 
besimin e partnerëve financiarë dhe duke kontribuar 
në zhvillimin e mëtejshëm të sektorit financiar në 
vend. Ky përkushtim institucional reflektohet edhe 
në rezultatet konkrete të arritura ndër vite. FKGK ka 
trajtuar me profesionalizëm kërkesat për pagesë 
të paraqitura nga IRF-të, me një rritje të ndjeshme 
si në numër ashtu edhe në vlerë. Gjatë vitit 2024, 
është shënuar një rritje e ndjeshme e numrit të 
kërkesave për pagesë nga IRF-të, krahasuar me 
vitet paraprake. 

Vlera e përgjithshme e kërkesave të paguara 
gjatë 2024 ishte 1.35 milionë euro shpërndarë 
në 102 kërkesa të paguara, për të arritur në vlerë 
totale të kërkesave për pagesë ndaj IRF-ve për 
kreditë e garantuara në vlerë prej 3.3 milionë euro 
shpërndarë në 256 kërkesa.    Të gjitha kërkesat për 
kreditë e garantuara janë trajtuar në përputhje të 
plotë me marrëveshjet e garantimit dhe politikat e 
brendshme të FKGK-së.

Paralelisht, është përmirësuar edhe performanca 
në rikuperimin e fondeve, ku vetëm në dy vitet e 
fundit janë rikuperuar mbi 200 mijë euro. Këto 
të dhëna dëshmojnë jo vetëm rritjen e vëllimit, 
por edhe fokusin e kapaciteteve të brendshme 
dhe funksionimit të qëndrueshëm të skemës së 
garancisë.

Në vitin 2024, FKGK ka bërë hapa të rëndësishëm 
në drejtim të forcimit të procesit të menaxhimit të 
kërkesave për pagesë dhe rikuperimeve të kredive 
të garantuara. Qëllimi kryesor ka qenë krijimi i një 
procesi të qartë, efikas dhe transparent për trajtimin 
e kërkesave, si dhe optimizimi i rikuperimeve 
pas pagesave të kryera ndaj IRF-ve. Një zhvillim i 
rëndësishëm gjatë këtij viti ishte digjitalizimi i disa 
proceseve kyçe të FKGK-së, me qëllim përmirësimin 
e efikasitetit operacional dhe rritjen e transparencës.  

Në këtë drejtim, janë digjitalizuar:

• Procesi i shqyrtimit të kërkesave për pagesë

• Procesi për paraqitjen e kërkesave për pagesë

• Raportimi i rikuperimeve pas pagesës së kërkesës

Këto përmirësime kanë kontribuar në standardizimin 
e procedurave të brendshme, identifikimin më të 
shpejtë të rreziqeve operacionale dhe monitorimin 
efektiv të përputhshmërisë me politikën e riskut të 
garancisë kreditore.

EFIKASITETI NË KOHËN E PËRPUNIMIT TË 
KËRKESËS PËR PAGESË

Falë përmirësimeve në përdorimin e sistemit digjital, 
forcimit të koordinimit me institucionet partnere 
dhe intensifikimit të komunikimit me IRF-të, FKGK 
ka arritur të përshpejtojë ndjeshëm zgjidhjen e 
kërkesave dhe të rrisë efikasitetin në menaxhimin 
e tyre. 

MENAXHIMI I KËRKESAVE PËR PAGESË 
DHE RIKUPERIMEVE

VLERA E KËRKESAVE
TË PAGUARA

GJITHSEJ: 3,304,039.28€

MENAXHIMI I RREZIKUT KREDITOR
ROLI DHE RËNDËSIA E MENAXHIMIT TË 
RREZIKUT NË FKGK

Menaxhimi i rrezikut përbën një nga shtyllat më të 
rëndësishme në funksionimin e Fondit Kosovar për 
Garanci Kreditore (FKGK). Duke qenë institucion që 
ndërmjetëson marrëdhënien midis institucioneve 
financiare dhe ndërmarrjeve të vogla dhe të mesme 
(NMVM), FKGK ekspozohet në një gamë të gjerë 
rreziqesh që mund të ndikojnë në qëndrueshmërinë 
financiare të institucionit, reputacionin, si dhe 
aftësinë për të përmbushur misionin e organizatës, 
gjegjësisht përmirësimin e qasjes në financim për 
bizneset kosovare. Qasja strategjike ndaj rrezikut 
në FKGK përfshin identifikimin, vlerësimin, matjen, 
monitorimin dhe menaxhimin aktiv të të gjitha 
rreziqeve kyçe që mund të ndikojnë në operacionet 
dhe objektivat institucionale të fondit. Ky proces 
është i integruar në të gjitha nivelet e organizatës, nga 
qeverisja e lartë dhe komiteti i rrezikut, deri tek ekipet 
operacionale dhe stafi i përditshëm. Gjatë vitit 2024, 
Njësia për Menaxhimin e Rrezikut në Fondin Kosovar 
për Garanci Kreditore (FKGK) ka ndjekur një qasje 
të strukturuar dhe të qëndrueshme për adresimin 
e rreziqeve që rrjedhin nga aktiviteti garantues dhe 
operacionet institucionale. Kjo njësi ka vijuar të 
zbatojë dhe përditësojë politikat e menaxhimit të 
rrezikut, përfshirë ato që kanë të bëjnë me rrezikun 
e garancisë kreditore dhe rrezikun operacional, 

duke promovuar vetëdijesimin për rrezikun në të 
gjithë institucionin. Përgjegjësitë kryesore të Njësisë 
për Menaxhimin e Rrezikut përfshijnë: 1.Sigurimin 
që vendimet për rrezikun të jenë në përputhje me 
treguesit e përcaktuar dhe proceset e kontrollit të 
zbatohen në mënyrë konsistente. 2.Dizajnimin e  
produkteve të garancisë për t’i adresuar elementet e 
rrezikut, duke mbështetur vazhdimisht institucionet 
financiare partnere dhe NMVM-të

RREZIKU I GARANCISË KREDITORE
Ky është rreziku më i madh për FKGK, pasi garanton 
një pjesë të kredive të lëshuara nga bankat dhe 
institucionet tjera financiare për NMVM-të. 
Ekspozimi ndaj këtij rreziku menaxhohet përmes 
vlerësimit të kujdesshëm të kërkesave për garanci, 
analizës së profileve të portofolit të kredive të 
garantuara dhe vlerësimit të performancës së 
bankave partnere. Rreziku kryesor i FKGK-së 
buron nga roli i saj në garantimin e pjesshëm të 
kredive për NMVM-të përmes Institucioneve të 
Regjistruara Financiare (IRF-të). Meqenëse IRF-të 
janë përgjegjëse për vlerësimin, vendimmarrjen 
dhe menaxhimin e kredive, aftësia e FKGK-së për të 
pasur kontroll mbi rreziqet është e kufizuar. Për t’i 
adresuar këto sfida, FKGK-ja ka optimizuar proceset 
e saj të menaxhimit të rrezikut dhe ka zhvilluar qasje 
proaktive në nivel portofoli.

Si rrjedhojë, gjatë këtij viti kemi arritë që kohën 
e procesimit të një kërkese ta përfundojmë me 
një mesatare prej 9.2 ditësh nga data e kërkesës 
deri në aprovim. FKGK ka vazhduar komunikimin 
e rregullt, të detajuar dhe proaktiv me IRF-të, 
duke garantuar një qasje të përbashkët dhe të 
koordinuar për menaxhimin e çështjeve që lidhen 
me zbatimin e skemës së garancisë. Sikurse edhe 
vitin e kaluar edhe këtë vit, janë mbajtur takime 
informuese si për pasurimin e njohurive lidhur me 
procesin e kërkesave dhe rikuperimeve, ashtu edhe 
për prezantimin e risive në skemë. Po ashtu, është 
mbajtur komunikim i rregullt dhe informativ me 
stafin përkatës të IRF-ve, me qëllim që të sigurohet 
zbatimi sa më i mirë dhe efikas i proceseve. 

Rezultatet e arritura gjatë vitit 2024 dëshmojnë 
përkushtimin e FKGK-së për ndërtimin e një sistemi 
të konsoliduar dhe të qëndrueshëm për menaxhimin 
e kërkesave për pagesë dhe rikuperimeve. 
Përmes përmirësimeve teknologjike, forcimit të 
bashkëpunimit me IRF-të dhe standardizimit të 
procedurave të brendshme, FKGK ka arritur të rrisë 

efikasitetin dhe transparencën në të gjitha fazat 
e procesit. Ky angazhim është në përputhje me 
objektivin tonë për t’iu përgjigjur IRF-ve në mënyrë 
sa më të shpejtë, të qartë dhe të drejtë sepse ky 
është themeli mbi të cilin ndërtohet dhe forcohet 
besueshmëria e partnerëve tanë ndaj skemës së 
garancisë dhe rolit të FKGK-së në tregun financiar.

SHUMA E
RIKUPERUAR
NDËR VITE

GJITHSEJ: 229,861.95€

KUALITETI I PORTFOLIT
Gjatë vitit 2024, FKGK ka monitoruar me kujdes 
cilësinë e portofolit të garancive kreditore, duke 
siguruar një mbështetje të qëndrueshme për 
institucionet financiare. Të dhënat mujore tregojnë 
se përqindja e delikuencës ka mbetur relativisht e 
ulët, duke filluar nga 1.55% në janar dhe arritur në 
1.35% në dhjetor, me një pikë kulmore prej 1.98% 
në prill. 

Përqindja e kredive joperformuese (KJP %) ka pësuar 
një rënie nga 2.81% në janar në 2.19% në dhjetor, 
duke reflektuar një menaxhim të efektshëm të 
rreziqeve nga ana e FKGK-së. Përqindja e kërkesave 
për pagesë (kumulative) ndaj totalit të borxhit të 
mbetur ka zbritur nga 3.19% në janar në 2.74% në 
dhjetor, duke demonstruar një qasje të fortë në 
kontrollin e ekspozimit financiar.

PROCESET GJITHËPËRFSHIRËSE TË 
MENAXHIMIT TË RREZIKUT PËRFSHIJNË
• Identifikimi dhe vlerësimi i rrezikut: Vlerësime 
të rregullta të portofolit janë kryer duke përdorur 
tregues kryesorë dhe tregues të hershëm të rrezikut 
për të identifikuar dhe analizuar rreziqet potenciale.
• Monitorimi dhe kontrolli: Monitorimi është 
realizuar përmes raportimeve mujore dhe analizave 
të trendeve në sektorin financiar, duke mundësuar 
ndjekjen e vazhdueshme të performancës.
• Politikat dhe procedurat: Politikat e menaxhimit të 
rrezikut janë përditësuar, duke integruar udhëzime 
të reja për diversifikimin e rrezikut dhe menaxhimin 
e ekspozimit.

FKGK-ja ka vijuar të zbatojë mbulim të barabartë 
të garancisë, zakonisht deri në 50%, me mbulim 
më të lartë për segmente strategjike të tregut. Për 
të zbutur rrezikun, FKGK-ja ka promovuar skemat 
e ri-garancisë dhe ka intensifikuar përpjekjet për 
diversifikimin e portofolit.

Diversifikimi mbetet një mjet thelbësor për zbutjen 
e rrezikut, dhe FKGK-ja ka lehtësuar diversifikimin 
në disa nivele:
	• Struktura e Garancive: Kufizimi i ekspozimit 

deri në 50% për klientët NMVM, me mbulim më 
të lartë për segmentet strategjike.

	• Skema e Ri-Garancisë: Linja të dedikuara për 
rishpërndarjen e rrezikut brenda portofolit 
përmes instrumenteve të ri-garancimit.

Diversifikimi i Ekspozimit: 
- Nivel të IRF-ve (për ekspozim total dhe për secilin 
institucion)
- Vendosja e limiteve të garantimit në nivel të 
NMVM-ve dhe palëve të lidhura me to,
- Vendosja e kufizimeve për të shmangur për-
qendrimet e larta në një industri të vetme.

Në vitin 2024, FKGK-ja ka avancuar procesin e 
digjitalizimit të funksioneve kyçe, duke përmirësuar 
transparencën, efikasitetin dhe identifikimin e saktë 
të rreziqeve në kohë reale.

RREZIKU OPERACIONAL
Përfshin rreziqe që burojnë nga proceset e 
brendshme, sistemet teknologjike, faktorë 
njerëzorë ose ngjarje të jashtme. Shembuj 
të rreziqeve operacionale janë gabimet në 
përpunimin e të dhënave, ndërprerjet në sistemet 
e TI-së, mashtrimet apo shkeljet e procedurave 
të brendshme. FKGK zbaton politika të qarta për 
menaxhimin e rrezikut operacional, si dhe trajnime 
të vazhdueshme për stafin dhe auditime të rregullta 
të proceseve të brendshme.

RREZIKU I LIKUIDITETIT
Likuiditeti është thelbësor për t’i mundësuar FKGK-
së të përmbushë në kohë të gjitha detyrimet ndaj 
bankave dhe institucioneve financiare, sidomos 
kur ndodhin realizime të kërkesave për pagesë 
të garancive. Për këtë qëllim, FKGK ruan rezerva 
të mjaftueshme likuiditeti dhe ka në vend politika 
për menaxhimin e flukseve të parasë, duke bërë 
projeksione të rregullta të nevojave të mundshme.

RREZIKU I REPUTACIONIT
Si institucion që varet nga besimi i partnerëve 
financiarë dhe publikut, FKGK është i ndjeshëm ndaj 
çdo ngjarjeje që mund të dëmtojë reputacionin 
e saj. Komunikimi transparent, raportimi i drejtë, 
zbatimi i standardeve të etikës dhe ndjekja e 
praktikave më të mira janë masa që ndihmojnë në 
ruajtjen e integritetit të institucionit.

PËRFUNDIME DHE PERSPEKTIVA
Menaxhimi efektiv i rrezikut është bazë e suksesit 
dhe qëndrueshmërisë së FKGK-së. Vetëm 
përmes një qasjeje të integruar, me politika të 
qarta, mbikëqyrje të rregullt dhe përmirësim të 
vazhdueshëm të proceseve të brendshme, FKGK 
mund të sigurojë që të përmbushë misionin e vet 
në mënyrë të sigurt, duke kontribuar në zhvillimin 
ekonomik të Kosovës dhe fuqizimin e sektorit të 
ndërmarrësisë.

ZHVILLIME DHE SFIDAT E MJEDISIT TË 
JASHTËM
Përkundër rritjes ekonomike në vitin 2024, 
ekonomia e Kosovës vazhdon të ndikohet nga 
krizat globale. FKGK-ja ka thelluar analizën dhe 
mbledhjen e të dhënave rreth tregut, duke përdorur 
platforma moderne të vizualizimit dhe interpretimit 
të të dhënave për të identifikuar herët tendencat dhe 
rreziqet në zhvillim. Këto mjete i kanë mundësuar 
institucionit të analizojë indikatorët kyç dhe të 

mbështesë vendimmarrjen strategjike. Sektori 
financiar në Kosovë ka treguar qëndrueshmëri, 
duke ruajtur likuiditetin dhe stabilitetin, pavarësisht 
sfidave. FKGK-ja ka mbetur e përkushtuar për të 
mbështetur IRF-të dhe NMVM-të përmes zgjerimit 
të qasjes në financa, veçanërisht në sektorë 
prioritarë si energjia e ripërtëritshme, bujqësia, 
eksporti, gratë në biznes, bizneset start-up, dhe 
stimulimi i investimeve të huaja direkte përmes 
produktit të ri për diasporën.

SEKTORËT ME KJP MË TË LARTË
Analiza e kredive joperformuese sipas sektorëve 
tregon variacione në ekspozimin ndaj rrezikut. 
Sektori i ndërtimit dhe prodhimit shfaqin nivelet 
më të larta të KJP-ve, ndërsa tregtia me shumicë 
dhe pakicë ka performancën më të mirë. Sektori i 
ndërtimit ka nivelin më të lartë të KJP-ve me 3.45%, 
i ndjekur nga sektori i prodhimit me 3.27%. Sektori 

i shërbimeve ka KJP prej 2.02%, ndërsa tregtia me 
shumicë dhe pakicë ka nivelin më të ulët me 1.57%. 
Bujqësia, pylltaria dhe peshkimi shfaqin një KJP 
relativisht të ulët prej 1.91%. Këto të dhëna tregojnë 
se sektorët e ndërtimit dhe prodhimit janë më të 
ekspozuar ndaj rreziqeve kreditore, e cila mund 
të jetë për shkak të ndikimeve ekonomike ose 
vështirësive specifike të tregut.

Sektori KJP % mujore Pjesëmarrja%

Bujqësia, pylltaria dhe peshkimi 1.91 % 7.49 %

Ndërtimtaria 3.45 % 8.11 %

Prodhimi 3.27 % 19.57 %

Shërbime 2.02 % 22.69 %

Tregtia me shumicë dhe pakicë 1.57 % 42.13 %

KJP % Mujore sipas Sektorëve, 2024

*Nga viti 2022, FKGK nuk ofron garanci për kreditë në sektorin e ndërtimtarisë.

Viti Muaji Delikuenca % KJP% Kërkesat për pagesë %

2
0

2
4

Janar 1.55 % 2.97 % 3.19 %

Shkurt 1.59 % 2.81 % 3.16 %

Mars 1.63 % 2.82 % 3.12 %

Prill 1.81 % 2.90 % 3.09 %

Maj 1.98 % 3.13 % 3.07 %

Qershor 1.61 % 3.05 % 3.04 %

Korrik 1.43 % 3.03 % 2.96 %

Gusht 1.57 % 2.97 % 2.94 %

Shtator 1.50 % 2.98 % 2.93 %

Tetor 1.56 % 2.88 % 2.90 %

Nëntor 1.54 % 2.53 % 2.82 %

Dhjetor 1.35 % 2.19 % 2.74 %

Trendet Mujore të Cilësisë së Portofolit, 2024

*Kërkesat përfaqësojnë pagesat e bëra nga FKGK për institucionet financiare partnere kur kredimarrësit e garantuar nuk i paguajnë 
kreditë e tyre. 
* Raporti i kredive të këqija (KJP) mat përqindjen e kredive me probleme në raport me portofolin total të kredive. Është një tregues kyç 
i cilësisë së aseteve dhe rrezikut të kredisë.

REZERVAT E PROVIZIONIMIT
Rezervat e humbjeve të pritura për kreditë e 
garantuara kanë arritë në 4.3 milionë euro në vitin 
2024, krahasuar me 4.6 milionë euro në vitin 2023, 
duke shënuar një rënie prej afërsisht 3%. Rezerva 
totale e provizionimit për garancitë janë fonde të 
caktuara për të mbuluar humbjet e mundshme. Kjo 
rezervë korrespondon me 3.2% të bilancit total të 

garantuar prej 135.7 milionë eurosh. Për më tepër, 
tabela më poshtë paraqet përqindjen e pjesmarrjes, 
e cila përfaqëson përqindjen e bilancit të garantuar 
për secilën fazë të rrezikut të kredisë në krahasim 
me portofolin total të garantuar. Ndërkohë, raporti 
i mbulimit për kreditë me probleme mbetet i fortë 
në 145%, duke treguar mbulim të mjaftueshëm të 
rezervës për kreditë në vonesë.

Krahas garancive, FKGK-ja ka zhvilluar rezerva 
të provizionimit edhe për asete të tjera, duke 
përfshirë depozitat e IRF-ve dhe bonot qeveritare 
të Republikës së Kosovës. Është e rëndësishme të 
theksohet se modeli i humbjeve të pritura ofron 

një pasqyrë të detajuar dhe të dobishme për 
perspektivën e cilësisë së portofolit të FKGK-së, 
duke luajtur një rol kyç edhe në modelin e llogaritjes 
së tarifës së garantuar.

FINANCAT, THESARI 
DHE ADMINISTRATA
Një vit rritjeje të qëndrueshme dhe konsolidimi 
të mëtutjeshëm të kapaciteteve financiare dhe 
institucionale. Viti 2024 shënoi një kapitull të 
ri të suksesit për Fondin Kosovar për Garanci 
Kreditore, duke reflektuar jo vetëm një përmirësim 
të vazhdueshëm të treguesve financiarë, por edhe 
thellim të angazhimit institucional për zhvillim të 
qëndrueshëm dhe profesionalizëm. Mirëmbajtja 
e performancës pozitive financiare të institucionit, 
si një nga objektivat e njësisë sonë, gjatë vitit 2024 
tregoi rritje të vazhdueshme, me rritje të fitimit prej 
3.2 milionë euro, duke krijuar gjithsej fitim të mbajtur 
në vlerë prej 7.5 milionë euro.

PËRMIRËSIMET NË MENAXHIM TË 
FINANCAVE DHE KONTROLLIT
Gjatë vitit 2024, Fondi Kosovar për Garanci 
Kreditore ka ndërmarrë hapa të rëndësishëm në 
drejtim të fuqizimit të menaxhimit financiar dhe 

forcimit të mekanizmave të kontrollit të brendshëm, 
duke synuar rritje të transparencës, integritetit dhe 
efiçiencës institucionale. Në këtë drejtim, janë 
realizuar përmirësime të shumta, duke përfshirë:
- Modernizim të sistemeve të raportimit financiar, 
përmes digjitalizimit të disa proceseve kyçe, duke 
mundësuar gjenerim të raporteve më të sakta 
dhe në kohë reale për menaxhmentin dhe bordin 
drejtues. - Përmirësim të procedurave të buxhetimit 
dhe monitorimit të shpenzimeve, përmes aplikimit 
të qasjes me planifikim dinamik dhe analizë të 
vazhdueshme të devijimeve nga buxheti i miratuar.
- Zhvillim të kapaciteteve të brendshme në 
fushën e kontrollit të brendshëm, menaxhimit të 
riskut dhe auditimit të brendshëm, për të forcuar 
përgjegjshmërinë financiare dhe reduktuar 
ekspozimin ndaj rreziqeve operative. Për të siguruar 
një sistem kontrolli të brendshëm efikas, janë ndjekur 
parimet kyçe si: - Ndarja e qartë e përgjegjësive 
dhe funksioneve – për të shmangur konfliktet e 
interesit dhe për të garantuar që asnjë person apo 
njësi nuk ka kontroll të plotë mbi të gjitha fazat e një 
transaksioni. 

Gjithsej Garanci  Bilanci Garantues Shuma e Rezervave 
të Provizionimit

Rezerva të 
provizionimit në %

Pjesëmarrja e bilancit 
garantues në %

Faza 1 130,538,003 1,848,992 1.42 % 96.19 %

Faza 2 2,197,900 533.722 24.28% 1.62%

Faza 3 2,974,883 1,949,602 65.54% 2.19%

Gjithsej 135,710,786 4,332,316 3.2 % 100.00 %

Rezervat e provizionimit për portofolin garantues

Asete të tjera Kapitali i Investuar; Rezerva 
në BQK, Asete tjera

Shuma e Rezervave të 
Provizionimit

Rezerva të provizion-
imit në %

Faza 1  110,466,204   417,254 0.38 %

Gjithsej  110,466,204   417,254 0.38 %

Rezervat e provizionimit për asete të tjera

Dokumentimi dhe standardizimi i proceseve – për të 
garantuar konsistencë, transparencë dhe mundësi 
të lehtë për auditim dhe verifikim të veprimeve. 
- Mbikëqyrja dhe raportimi i rregullt – përmes 
auditimeve të brendshme dhe të jashtme, si dhe 
përmes mbledhjes sistematike të të dhënave për 
performancën dhe pajtueshmërinë me rregulloret 
financiare. - Analiza e riskut dhe masat korrigjuese 
– identifikim proaktiv i rreziqeve financiare dhe 
operacionale, dhe zbatim i masave për zbutjen 
e tyre në kohë të duhur. - Rishikimi periodik i 
politikave dhe procedurave – për t’u siguruar që 
mbeten në përputhje me ligjin, praktikat më të 
mira dhe zhvillimet institucionale. Këto masa kanë 
kontribuar jo vetëm në ruajtjen e qëndrueshmërisë 
financiare të FKGK-së, por edhe në rritjen e 
besimit të partnerëve strategjikë dhe institucioneve 
financiare, duke forcuar më tej rolin e FKGK-së si 
instrument i besueshëm për zhvillimin ekonomik 
dhe mbështetjen e NMVM-ve në Kosovë.

INVESTIMI NË BURIME NJERËZORE: 
TRAJNIME, ZHVILLIM DHE ZGJERIM I 
EKIPIT
Gjatë vitit 2024, FKGK e vendosi zhvillimin e 
burimeve njerëzore në qendër të strategjisë së tij 
institucionale, duke e konsideruar atë si një nga 
shtyllat kyçe për rritjen e qëndrueshme dhe cilësinë 
e shërbimeve që ofron. Në një ambient financiar 
dhe ekonomik gjithnjë në ndryshim, përgatitja 
dhe fuqizimi i ekipit përballë sfidave të reja ishte 
thelbësore për arritjen e objektivave të përgjithshëm 
të institucionit. FKGK mbetet e përkushtuar 
për forcimin e kapaciteteve institucionale duke 
investuar vazhdimisht në zhvillimin profesional 
të stafit. Gjatë periudhës së raportimit, të gjithë 
punonjësit morën pjesë në programe të avancuara 
trajnimi të fokusuara në planifikimin strategjik, 
vlerësimin e riskut dhe përmirësimin e performancës 
institucionale. Iniciativat kryesore përfshijnë 
trajnime të specializuara në Mbrojtjen e të Dhënave 
dhe Parandalimin e Pastrimit të Parave (AML), të 
ofruara nga CAMS - Specialist i Çertifikuar kundër 
Pastrimit të Parave, si dhe rritjen e ndërgjegjësimit 
për Energjinë e Ripërtëritshme/Efiçiencën e 
Energjisë (ER/EE) dhe trajnimin eSave të kryer nga 
MACS Energy & Water GmbH. Përveç kësaj, tetë 
anëtarë të stafit përfunduan me sukses kursin 
ndërkombëtarisht të njohur «Ekspert i Çertifikuar 
në Menaxhimin e Riskut» të ofruar nga Shkolla për 
Financa dhe Menaxhim në Frankfurt. Këto përpjekje 
gjithëpërfshirëse për ndërtimin e kapaciteteve rritën 
ndjeshëm ekspertizën e stafit, promovuan një kulturë 
të të mësuarit të vazhdueshëm dhe përforcuan 
llogaridhënien kolektive për arritjen e qëllimeve 
institucionale. Një komponent tjetër thelbësor ishte 
zgjerimi i kapaciteteve njerëzore përmes rekrutimit 

të anëtarëve të rinj të ekipit. Kjo u bë në përputhje 
me zgjerimin e operacioneve të FKGK dhe nevojën 
për të mbuluar funksione të reja ose të zgjeruara. 
Procesi i përzgjedhjes së kandidatëve u zhvillua me 
standarde të larta profesionale dhe u pasua nga 
një fazë orientimi dhe trajnimi të strukturuar, për të 
siguruar një integrim të plotë dhe të natyrshëm në 
kulturën institucionale të FKGK-së. Përmes këtyre 
përpjekjeve të qëndrueshme, FKGK jo vetëm që 
ngriti nivelin e kompetencës dhe përgatitjes së stafit 
të vet, por gjithashtu përforcoi themelet për një 
organizatë më të qëndrueshme, më dinamike dhe të 
gatshme për të përmbushur misionin e saj për rritjen 
e qasjes në financim për ndërmarrjet në Kosovë.

ANGAZHIM PËR ZHVILLIM DHE QASJE 
MË TË GJERË NË FINANCIM
Gjatë vitit 2024, Fondi Kosovar për Garanci 
Kreditore (FKGK) ka vazhduar me përkushtim të 
palëkundur misionin e tij për t’i fuqizuar ndërmarrjet 
vendore përmes lehtësimit të qasjes në financim. 
Të gjitha të hyrat dhe fitimet e gjeneruara janë 
rikapitalizuar, duke u kthyer në kapacitete të 
reja garantuese që zgjerojnë mbulueshmërinë e 
FKGK dhe përforcojnë ndikimin e tij në sektorin 
financiar. Ky model i zhvillimit të qëndrueshëm jo 
vetëm që rrit kapacitetin operacional të FKGK-së, 
por gjithashtu dëshmon qartazi angazhimin e tij 
për të ndërtuar një infrastrukturë të fortë dhe të 
qëndrueshme financiare në Kosovë. Duke vepruar 
si katalizator për zhvillim ekonomik, FKGK ka 
kontribuar në mënyrë të drejtpërdrejtë në rritjen 
e qasjes në kredi për ndërmarrjet mikro, të vogla 
dhe të mesme (NMVM), të cilat përbëjnë shtyllën 
kurrizore të ekonomisë vendore. Përmes zgjerimit 
të bashkëpunimit me institucionet financiare 
partnere dhe diversifikimit të portofolit të garancive, 
FKGK ka ndihmuar në zvogëlimin e hendekut të 
financimit dhe ka nxitur përfshirjen financiare në 
të gjitha rajonet e vendit. Angazhimi për përfshirje 
sociale dhe ekonomike është gjithashtu i theksuar 
përmes krijimit të skemave të dedikuara për 
grupet si gratë në biznes, të rinjtë sipërmarrës dhe 
ndërmarrjet në zonat rurale. Në këtë mënyrë, FKGK 
jo vetëm që ndihmon në rritjen e qëndrueshme të 
sektorit privat, por edhe kontribuon në zhvillimin e 
barabartë dhe gjithëpërfshirës ekonomik në vend.

STRUKTURA E KAPITALIT 
Në raportin vjetor të Fondit Kosovar për Garanci 
Kreditore (FKGK) për vitin 2024, shqyrtojmë 
ndryshimet dhe zhvillimet në strukturën e 
kapitalit që nga viti 2016. Kjo analizë evidenton 
burimet e kapitalit, përfshirë kontributet nga 
Qeveria e Republikës së Kosovës dhe partnerët 
ndërkombëtarë, si dhe fitimin e akumular përgjatë 
viteve të operimit të FKGK-së. 

KONTRIBUTET DHE FONDET
Qeveria e Republikës së Kosovës është kontribuesi 
kryesor, duke siguruar 64% të kapitalit të FKGKsë. 
KfW vjen si kontribuesi i dytë më i madh me 23%, 
ndërsa USAID ka kontribuar me 6%, ndersa fitimet 
e akumuluara përbëjnë 4% të kapitalit total. Në 
vazhdim të kësaj baze të fortë kapitali, FKGK 
regjistroi një numër zhvillimesh të rëndësishme në 
vitin 2024 që përforcuan më tej qëndrueshmërinë 
e saj financiare dhe kapacitetin institucional. Një 
injektim kapitali prej 17,368,410 milionë euro u 
realizua në kuadër të marrëveshjes me Bankën 
Evropiane të Investimeve (EIB), që dëshmon zotimin 
e qeverisë për të mbështetur zhvillimin e sektorit të 
garancive kreditore. Gjithashtu Qeveria e Kosovës 
dhuroi 3,000,000 milionë euro kapital për Dritaren e 
Diasporës, që synon përmirësimin e qasjes  në financa 
për investimet që lidhen me diasporën. Për më tepër, 
fitimet e mbajtura për vitin 2024 arritën në 3,177,602 
€, të nxitura nga menaxhimi efektiv i fondeve dhe 
të ardhurat e qëndrueshme nga investimet. FKGK 
nuk praktikon shpërndarjen e dividendëve. Çdo 
fitim rikapitalizohet, duke rritur kështu kapitalin dhe 
fuqizuar kapacitetin e fondit për të ofruar më shumë 
garanci për kredi në të ardhmen. Ky raport shërben si 
pasqyrë e angazhimit të FKGK-së për të përmirësuar 
infrastrukturën financiare dhe për të rritur qasjen 
në financim për bizneset në Kosovë, duke theksuar 
njëkohësisht rolin jetik të mbështetjes së qeverisë 
dhe partnerëve ndërkombëtarë. Kapitalizimi i 
institucionit mbetet prioritet kyç për fuqizimin e 
potencialit garantues të FKGK-së dhe për sigurimin 
e stabilitetit në tregun financiar. FKGK-ja zbaton një 
strategji të kujdesshme për përdorimin e kapitalit, 
bazuar në indikacionet e rrezikut në sektorin 

Qeveria e 
Republikës së 

Kosovës
 USAID  KfW Fitimi i  

akumuluar Gjithsej

Kapitali 2016 2,000,000 € 5,345,141 € - 3,149 € 7,341,992 €

Kapitali 2017 1,000,000 € 445,780 € 7,000,000 € 179,017 € 8,624,797 €

Kapitali 2018 - - - 320,012 € 320,012 €

Kapitali 2019 - - - 484,334 € 484,334 €

Kapitali 2020 21,410,000 € - 11,500,000 € 66,312 € 32,976,312 €

Kapitali 2021 - - 5,600,000 € 430,202 €  5,169,798 € 

Kapitali 2022 - - - 2,818,066 € 2,818,066 €

Kapitali 2023 22,631,590 € - - 926,061 € 23,557,651 €

Kapitali 2024 20,368,410 € - - 3,177,602 € 23,546,012 €

Gjithsej 67,410,000 € 5,790,921 € 24,100,000 € 7,538,053 € 104,838,974 €

% 64% 6% 23% 7% 100%

Zhvillimet në strukturën e kapitalit gjatë viteve

INVESTIMET NË DEPOZITA
DHE LETRA ME VLERË

-

financiar, për të siguruar që kapitali i saj të jetë i 
mjaftueshëm për të mbështetur aktivitetet kryesore 
dhe për të absorbuar humbjet e mundshme. Rritja 
e kapacitetit garantues ka çuar në rritje të kreditimit 
nga institucionet financiare, duke u ofruar atyre 
siguri dhe inkurajuar eksplorimin e tregjeve të reja 
kreditore. Kjo mbështetje ka qenë veçanërisht e 
rëndësishme për sektorët e pafinancuar më parë, të 
cilët kanë një ndikim të madh në zhvillimin e sektorit 
privat dhe ekonomisë së Kosovës në tërësi.

INVESTIMET E 
KAPITALIT  
Deri në fund të vitit 2024, FKGK ka dëshmuar rritje 
të qëndrueshme të kapitalit, duke u konsoliduar 
si institucion financiar stabil dhe i besueshëm në 
tregun vendor. Në përputhje me mandatin e tij 
ligjor, FKGK investon një pjesë të kapitalit të vet në 
institucionet partnere financiare, duke gjeneruar 
të ardhura nga interesat e fituara për mbulimin e 
shpenzimeve operative. Të hyrat nga investimet 
regjistrohen në Pasqyrën e të Ardhurave, ndërsa 
çdo tepricë vjetore riinvestohet apo ruhet brenda 
kapitalit të FKGK-së, pa u shpërndarë në formë 
dividendësh apo përfitimesh të tjera jashtë FKGK-
së. Kjo strategji investimi është ndërtuar me 
bashkëpunim të fortë me institucionet partnere 
dhe pasqyron një angazhim të përbashkët për 
zhvillimin e sektorit financiar. Në të njëjtën kohë, 
mbështet likuiditetin vendas dhe kontribuon në 
një mjedis më dinamik të kredidhënies. Duke 
menaxhuar me kujdes kompromisin midis rrezikut 
dhe kthimit, FKGK siguron performancë optimale të 
portofolit të saj të investimeve pa kompromentuar 
stabilitetin institucional. Gjatë vitit 2024, FKGK ka 
realizuar investime në vlerë prej 68,891,500 euro 
në depozita me afat pranë institucioneve partnere 
financiare, me maturitet njëvjeçar, dyvjeçar dhe 
trevjeçar, duke vazhduar kështu bashkëpunimin e 
qëndrueshëm ndër vite. Po ashtu, gjatë të njëjtit 
vit, janë realizuar investime në Letra me Vlerë të 
Qeverisë së Kosovës në vlerë prej 29,350,000 
euro, me maturitet trevjeçar dhe pesëvjeçar, si 
pjesë e strategjisë për diversifikim të portofolit dhe 
ruajtje të sigurisë institucionale.

NJËSIA LIGJORE DHE 
E PAJTUESHMËRISË
Në vitin 2024, në përputhje me objektivat 
strategjike të institucionit dhe marrëveshjet e 
nënshkruara me palët e treta, FKGK realizoi një 
sërë aktivitetesh të rëndësishme që kontribuan në 
arritjen e qëllimeve institucionale.

AKTIVITETET DHE ARRITJET E NJËSISË 
LIGJORE GJATË VITIT 2024

1. Plotësimi i kuadrit ligjor sekondar të 
institucionit
Plotësimi i kuadrit ligjor sekondar të institucionit në 
vitin 2024 përfshiu një sërë aktivitetesh që synuan 
përmirësimin e strukturës ligjore dhe operacionale 
të organizatës. Njësia Ligjore u fokusua në hartimin 
dhe përditësimin e politikave dhe procedurave të 
reja, duke i përshtatur ato me nevojat operative dhe 
objektivat strategjike të institucionit. Përveç kësaj, 
u realizua një sërë marrëveshjesh me Institucionet 
Financiare të Regjistruara (IRF) dhe partnerë të 
tjerë, duke forcuar bashkëpunimet dhe kapacitetin 
operacional të FKGK-së. Këto iniciativa kontribuan 
në rritjen e efikasitetit dhe qëndrueshmërisë së 
institucionit.

2. Avancimi i procesit të monitorimit ne fushën e 
parandalimit të pastrimit të parave dhe luftimin e 
financimit të terrorizmit

FKGK nuk ka kontakte të drejtpërdrejta me 
kredimarrësit e kualifikuar, të cilët janë përfituesit 
përfundimtarë të garancive kreditore. Megjithatë, 
institucioni sigurohet që Institucionet e Regjistruara 
Financiare (IRF) të kenë të miratuara dhe të zbatojnë 
politika, procedura dhe praktika më të mira në 
përputhje me kërkesat për parandalimin e pastrimit 
të parave dhe luftimin e financimit të terrorizmit 
(PPP/LFT). Për më tepër, FKGK verifikon që IRF-të të 
kenë mekanizma efektivë kontrolli për identifikimin 
dhe monitorimin e klientëve të tyre, si para ashtu 
edhe gjatë krijimit të marrëdhënieve biznesore dhe 
kryerjes së transaksioneve. Në pajtim me Politikën 
e FKGK-së për PPP/LFT, IRF-të janë të obliguara 
të raportojnë kreditë e kualifikuara sipas niveleve 
të riskut të ulët, të mesëm dhe të lartë, si dhe të 
informojnë për statusin e kredimarrësve si persona 
të ekspozuar politikisht. FKGK monitoron rregullisht 
këto të dhëna për të siguruar pajtueshmërinë 
me kërkesat ligjore dhe rregullative. Si pjesë e 
përpjekjeve për forcimin e mbikëqyrjes, FKGK 
kryen vlerësimin vjetor të IRF-ve dhe bashkëpunon 
ngushtë me zyrtarët e pajtueshmërisë dhe të 
parandalimit të pastrimit të parave brenda këtyre 
institucioneve. Gjithashtu, monitoron përmbushjen 
e obligimeve kontraktuese me institucioneve 
financiare ndërkombëtare dhe donatorëve, duke 
raportuar sipas nevojës për çështje të lidhura me 
PPP/LFT. Në kuadër të përmirësimit të kapaciteteve 
të brendshme, në vitin 2024, FKGK organizoi një 
trajnim për stafin e tij mbi parandalimin e pastrimit të 
parave dhe luftimin e financimit të terrorizmit, i cili 
u mbajt nga përfaqësues të Njësisë së Inteligjencës 
Financiare të Kosovës.

3. Zbatimi i Politikës së Mbrojtjes së të Dhënave 
Personale

FKGK ka zbatuar politikën e mbrojtjes së të dhënave 
personale, duke siguruar që të gjitha dokumentet 
dhe informacionet personale të përpunohen, ruhen 
dhe shpërndahen në përputhje me legjislacionin 
në fuqi. Në këtë kuadër, janë ndërmarrë një sërë 
masash për të forcuar sigurinë dhe pajtueshmërinë 
me standardet e mbrojtjes së të dhënave, duke 
përfshirë: monitorimin e vazhdueshëm i proceseve 
të ruajtjes dhe shkëmbimit të të dhënave, si dhe 
raportimi i tyre në përputhje me politikën e FKGK-
së dhe legjislacionin përkatës, implementimi i 
disa mekanizmave elektronikë për mbrojtjen e të 
dhënave personale dhe informatave konfidenciale 
nga qasja e paautorizuar, organizimi i trajnimit për 
ngritjen e kapaciteteve të stafit në lidhje me praktikat 
më të mira të mbrojtjes së të  dhënave personale 
dhe ofrimi i udhëzimeve për pajtueshmëri me 
rregullat e mbrojtjes së të dhënave, duke siguruar 
një kulturë organizative që respekton privatësinë 
dhe sigurinë e informacionit. Masat e marra kanë 
kontribuar në rritjen e sigurisë dhe pajtueshmërisë 
me standardet ligjore dhe ndërkombëtare për 
mbrojtjen e të dhënave personale.

4. Përmirësimi i procesit të monitorimit të 
marrëveshjeve me donatorët dhe palët e treta

Gjatë vitit 2024, FKGK vazhdojë në procesin e 
monitorimit të rregullt për të siguruar zbatimin 
efektiv të marrëveshjeve me donatorët dhe palët e 
treta. Ky proces u përqendrua vlerësimin e zbatimit 
të obligimeve kontrakutale të marrëveshjeve me 
institucionet partnere dhe palët e treta, monitorimin e 
vazhdueshëm dhe organizimin e takimeve tremujore 
të brendshme për të diskutuar dhe vlerësuar 
përmbushjen e obligimeve kontraktuale nga njësitë 
e dhe personat përgjegjës të institucioni.  Këto masa 
kanë përmirësuar efikasitetin dhe transparencën e 
procesit të monitorimit, duke forcuar bashkëpunimin 
dhe përmbushjen e detyrimeve kontraktuese me 
institucionet partnere dhe palët e treta.

Për të shpërndarë rrezikun dhe për të zgjeruar 
mbulimin e garancive, gjatë vitit 2024, FKGK 
nënshkroi Marrëveshjen e Financimit dhe 
Marrëveshja e Projektit me KfW “Garancia BE-KfW për 
Ballkanin Perëndimor - Mbështetja e Ndërmarrësisë 
dhe Qëndrueshmërisë së NMVM-ve” . Po ashtu, 
në kuadër të asistencës teknike  ka nënshkruar 
Marrëveshjen e Grantit  me Agjencinë Suedeze për 
Zhvillim dhe Bashkëpunim Ndërkombëtar (SIDA) për 
Fuqizimi i Grave në Biznes, Ngritja e Kapaciteteve, 
Rrjetëzimi dhe Vlerësimi i Ndikimit.

Këto arritje dhe aktivitete jo vetëm që kontribuan në 
përmbushjen e objektivave strategjike të FKGK-së, 
por gjithashtu forcuan kapacitetet institucionale dhe 
rritën besueshmërinë ndaj partnerëve dhe palëve të 
interesuara.

Ndër vendimet e rëndësishme të aprovuara nga 
Bordi i Drejtorëve gjatë vitit 2024 ishin:

1) Miratimi i Marrëveshjes së Financimit dhe 
Marrëveshja e Projektit me KfW “Garancia BE-
KfW për Ballkanin Perëndimor - Mbështetja e 
Ndërmarrësisë dhe Qëndrueshmërisë së NMVM-
ve:

2) Miratimi i Marrëveshjes së Grantit në mes SIDA 
dhe FKGK “Fuqizimi i Grave në Biznes, Ngritja e 
Kapaciteteve, Rrjetëzimi dhe Vlerësimi i Ndikimit”.

3) Miratimi i Skemës së Garancisë Kreditore  “Dritarja 
për Investimet e Diasporës”

4) Miratimi i Marrëveshje së Bashkëpunimit në mes 
Ministrisë së Financave, Punës dhe Transfereve 
dhe Fondit Kosovar për Garanci Kreditor lidhur 
me Skemën e Garancisë Kreditore “Dritarja për 
Investimet e Diasporës”.

5) Miratohet Marrëveshja e Mirëkuptimit në mes 
Ministrisë së Financave, Punës dhe Transfereve,  
Fondit Kosovar për Garanci Kreditor dhe DT Global 
(Implementues i Aktivitetit për Promovimin e 
Investimeve dhe Qasjes në Financa të USAID-it në 
Kosovë) lidhur me themelimin dhe implementimin 
e “Dritares për Investimet e Diasporës”

6) Miratimi i Metodologjisë së Re e Tarifave 
të Garancisë për Institucionet e Regjistruara 
Financiare.

7) Miratimi i ndryshimeve në produktet dhe dritaret 
e garancisë “standarde, agro, gratë në biznes dhe 
start up.”

8) Miratimi i Marrëveshjes së Financimit “Projekti 
për Zhvillimin e Sektorit Financiar në Kosovë” me 
dokumentet përcjellëse “komponenta lidhur me 
financimin e Fondit Kosovar për Garanci Kreditore” 
në mes Republikës së Kosovës dhe Asociacionit 
Ndërkombëtar për Zhvillim.

PËRMBLEDHJE: 
MJEDISI, SHOQËRIA 
DHE QEVERISJA 
(ESG) 

PËRKUSHTIMI I FKGK-së PËR 
QËNDRUESHMËRI MJEDISORE, 
SOCIALE  DHE QEVERISJE
Mjedisi dhe shoqëria përbëjnë një dimension të 
rëndësishëm të përgjegjësisë institucionale të 
Fondit Kosovar për Garanci Kreditore (FKGK). Si 
institucion që mbështet financimin e sektorit privat, 
FKGK mban përgjegjësi të plotë për të minimizuar 
ndikimet negative mjedisore dhe sociale që 
mund të rrjedhin nga projektet e mbështetura 
përmes garancive kreditore. Me qëllim të zbatimit 
të standardeve të qëndrueshmërisë, FKGK ka 
vazhduar të forcojë sistemin e brendshëm të 
vlerësimit mjedisor dhe social, të bazuar në parimet 
e qeverisjes mjedisore dhe sociale (QMS). Ky system 
shërben si një kornizë praktike për menaxhimin e 
rreziqeve dhe shfrytëzimin e mundësive në këtë 
fushë, duke u përshtatur me kërkesat e donatorëve 
dhe praktikat më të mira ndërkombëtare. Edhe gjatë 
këtij viti, FKGK ka vazhduar me një sërë aktivitetesh 
dhe veprimesh konkrete në drejtim të avancimit të 
QMS. Ndikimi i FKGK-së në këtë fushë gjatë vitit 
2024 është reflektuar në dy drejtime:
• 	 Ndikimi indirekt, që lidhet me mënyrën se si 

operacionet dhe aktivitetet e brendshme të 
institucionit kontribuojnë në qëndrueshmëri;

•  Ndikimi direkt, që buron nga portofoli I garancive, 
i vlerësuar në përputhje me të dhënat në 
dispozicion dhe kriteret mjedisore/sociale të 
aplikueshme.

Përmes këtyre përpjekjeve, FKGK vazhdon të 
konsolidojë rolin e saj si institucion financiar 
përgjegjës dhe të angazhuar në zhvillimin e 
qëndrueshëm ekonomik të vendit.

MENAXHIMI I RISKUT MJEDISOR, 
SOCIAL DHE QEVERISJES
FKGK-ja si institucion garantues vlerëson rreziqet 
që lidhen me kreditë e garantuara. Kjo përfshin 
vlerësimin e ndikimeve mjedisore, sociale dhe 
qeverisjes të operacioneve dhe identifikimin e 
rreziqeve të mundshme. Duke kryer vlerësime të 
plota të riskut, FKGK-ja vendos se cilat biznese t‘i 
mbështesë dhe t‘i drejtojë ata në zbatimin e masave 
zbutëse për të minimizuar ndikimet negative. Kjo 
lejon gjurmimin e progresit, identifikimin e fushave 
për përmirësim dhe sigurimin që bizneset t‘ju 
përmbahen angazhimeve rreth Mjedisit, Shoqërisë 
dhe Qeverisjes. Duke u bazuar në këta faktorë, 
FKGK-ja ka ndërtuar një sistem që vlerëson ndikimin 
e kredive të garantuara në aspektin mjedisor,  
social dhe qeverisjes, duke marrë parasysh këto 
spekte gjatë procesit së vendimmarrjes, në bazë të 
praktikave më të mira të mundshme dhe me ndikime 
më të vogla mjedisore dhe sociale. Për të vlerësuar 
ndikimin e brendshëm të FKGKsë, janë ndërmarrë 
masa që të reduktohen gjurmët e karbonit duke 
zvogëluar konsumin e energjisë elektrike, riciklimin 
e mbeturinave si dhe përdorimin e taksive elektrike 
për operacionet. Po ashtu, FKGKja ka realizuar 
trajnime rifreskuese me IRF-të dhe IMF-të në lidhje 
me çështjet mjedisore ,  sociale e qeverisjes, të 
kredive të financuara dhe të garantuara nga FKGK-
ja. Një tjetër komponent I rëndësishëm është 
zbatimi i politikave të menaxhimit mjedisor dhe 
social sipas standardeve më të larta ndërkombëtare. 
Më këtë FKGK-ja ka kufizuar listen e sektorëve dhe 
aktiviteteve që garantohen, duke marrë për bazë 
ndikimin mjedisor dhe social që mund të shkaktohet.

PJESA VI

AKTIVITETET  
GJATË VITIT 2024 

Të udhëhequr nga objektivat strategjike të komunikimit për vitin 2024 – forcimi i  reputacionit institucional 
të FKGK-së, thellimi i angazhimit me palët e interesit dhe zgjerimi i ndërgjegjësimit për skemat e garancisë 
– gjatë këtij viti kemi zhvilluar një sërë aktivitetesh dhe iniciativash për të avancuar këto synime dhe për 
të rritur prezencën, dukshmërinë dhe ndikimin e FKGK-së në tregun financiar. Një nga arritjet më të 
rëndësishme të vitit ishte lansimi i suksesshëm i Dritares për Investime të Diasporës, që u shoqërua me 
një fushatë të zgjeruar komunikimi dhe angazhimi publik. Kjo përfshiu paraqitje të targetuara në media 
televizive, aktivitete të drejtpërdrejta me publikun, dy misione promovuese në Gjermani, si dhe veprime 
të tjera promovuese me fokus në rritjen e investimeve të diasporës kosovare në ekonominë vendore. Për 
të rritur nivelin e njohurive dhe për të përmirësuar zbatimin e skemave të garancisë, u zhvilluan trajnime 
dhe sesione informuese me palët e interesit, me fokus të veçantë në stafin e institucioneve partnere 
financiare. Këto aktivitete kontribuuan ndjeshëm në rritjen e kapaciteteve dhe përvetësimin më të mirë 
të produkteve të garancisë nga ana e institucioneve zbatuese. Për më tepër, FKGK mori pjesë në forume 
dhe konferenca të ndryshme, dhe realizoi ligjërata të dedikuara për studentët në institucionet arsimore 
publike dhe private, me qëllim të promovimit të rolit dhe rëndësisë së skemave të garancisë në zhvillimin 
ekonomik. Në bashkëpunim me institucionet partnere, u realizua një fushatë e përbashkët, me fokus në 
mbështetjen për gratë në biznes dhe për ndërmarrjet fillestare (startups), duke reflektuar përkushtimin 
tonë për një rritje ekonomike gjithëpërfshirëse dhe të ndjeshme ndaj barazisë gjinore. Përmes një qasjeje 
të vazhdueshme të komunikimit strategjik, FKGK mbetet e përkushtuar të forcojë ndërgjegjësimin publik, 
të nxisë partneritete të reja dhe të kontribojë në krijimin e një sistemi financiar më gjithëpërfshirës dhe 
më të qëndrueshëm në Kosovë.

AKTIVITETET E FKGK-së 2024

SHKURT 
FKGK u prezantua në sesionin trajnues operacional 
organizuar nga Shoqata e Institucioneve Garantuese 
të Europës (AECM) në Bruksel, me temën “Produktet 
financiare për një Europë të qëndrueshme: dixhitalizimi, 
tranzicioni në teknologji dhe energji”. Përfaqësueset 
nga FKGK mbajtën prezantimin e titulluar “Rruga drejt 
qëndrueshmërisë dhe dixhitalizimit”.

MARS
1. FKGK mbajti ligjeratë në RIT ku u prezantua për 
rëndësinë dhe rolin e skemave garantuese në zhvillimin 
ekonomik. Gjatë kësaj ligjerate, përmes shpjegimeve 
dhe shembujve, studentët kishin mundësi të mësojnë se 
si funksionojnë skemat garantuese dhe çka ofrojnë për 
NMVM-të; Për ndërlidhjen që këto skema garantuese 
kanë me zhvillimin ekonomik.

2. FKGK ishte pjesë e konferencës «Qasja në Financa për 
Gratë Ndërmarrëse», e organizuar nga Banka Qendrore 
e Republikës së Kosovës dhe AMIK. Znj. Nora Arifi – 
Menaxhere e lartë e portofolit, prezantoi mundësinë 
që ofron dritarja “Gratë në biznes” nga FKGK për gratë 
ndërmarrëse, e që ka për qëllim lehtësimin e qasjes 
në financa si dhe avancimin e njohurive financiare. 
Përmes dritares “Gratë në biznes” të FKGK-së përveç 
lehtësimit në qasje në financa, kjo dritare përmbanë edhe 
komponentin jofinanciar që përfshinë zgjerimin e njohurive lidhur me financa për këtë kategori. Pra, 
gratë ndërmarrëse mbështeten edhe në aspektin e ngritjes së kapaciteteve që përfshijnë: edukimin 
financiar, formalizimin, rrjetëzimimin dhe mentorimin. 

3. FKGK  mbajti një ligjeratë në Universitetin e Mitrovicës 
«Isa Boletini» me ç›rast prezantoi rëndësinë dhe rolin e 
skemave garantuese në zhvillimin ekonomik. Gjatë kësaj 
ligjerate, përmes shpjegimeve dhe shembujve, studentët 
kishin mundësi të mësojnë se si funksionojnë skemat 
garantuese dhe çka ofrojnë për NMVM-të; Për ndërlidhjen 
që këto skema garantuese kanë me zhvillimin ekonomik. 

PRILL
1. FKGK u paraqit në konferencën hibride të organizuar 
nga Finance in Motion dhe përkrahur nga EFSE dhe 
Komisioni Evropian. Znj. Nora Arifi, Menaxhere e lartë 
e portofolit në FKGK, me këtë rast, e ka ndarë përvojën 
tonë si institucion lidhur me komponentën jofinanciare 
të dritares për gratë në biznes, trajnimin e organizuar dhe 
realizuar për avancimin e njohurive financiare të grave 
ndërmarrëse. 

MAJ
1. FKGK shënoi përvjetorin e tetë të themelimit, duke 
organizuar një tryezë diskutimi “ Zbutja e hendekut 
financiar – Roli i FKGK-së në lehtësimin e qasjes në 
financa”. Në këtë tryezë u zhvillua bisedë konstruktive, 
ku të gjithë pjesëmarrësit kishin rastin për të reflektuar, 
diskutuar dhe elaboruar për impaktin që sherbimet tona 
kanë në ekonominë e vendit. FKGK prezantoi të arriturat, 
sfidat përgjatë këtyre tetë viteve, si dhe u shpalos rezultati 
i hulumtimi të fundit që FKGK ka zhvilluar e që ndërlidhet 
me mundësitë e lehtësimit të qasjes në financim dhe 
impaktin tonë në këtë drejtim. Të pranishëm ishin institucionet financiare partnere, donatorë, si dhe 
bashkëpunëtorët kyç të FKGK-së, të cilët i falenderojmë për pjesëmarrje dhe kontributin e tyre në këtë 
tryezë diskutimi.

2. FKGK mbajti një ligjeratë në Universitetin Ukshin Hoti 
në Prizren për studentët e Fakultetit Ekonomik. Me këtë 
rast u prezantua rëndësia dhe roli i skemave garantuese 
në zhvillimin ekonomik. Gjatë kësaj ligjerate, përmes 
shpjegimeve dhe shembujve, studentët kishin mundësi 
të mësojnë se si funksionojnë skemat garantuese dhe 
çka ofrojnë për NMVM-të; Për ndërlidhjen që këto skema 
garantuese kanë me zhvillimin ekonomik. 

MAJ
2. FKGK bashkë me Fondin e Kosovës për Efiçiencë të 
Energjisë u përkujdesën për largimin e mbeturinave në 
një pjesë përreth liqenit të Badovcit. Përkushtimi ynë që 
të mbrojmë ambientin dhe të ndikojmë në mirëqenien 
e qytetarëve është mision i vazhdueshëm. Ky aktivitet u 
zhvillua pë nder të ditëlindjes së tetë të FKGK-së. 

QERSHOR
1. FKGK  dhe Community Development Fund-CDF 
nënshkruan marrëveshje partneriteti me qëllim të 
organizimit të trajnimeve për gratë ndërmarrëse.  Si pjesë 
e komponentës jofinanciare këto trajnime organizohen 
me qëllim të zgjerimit dhe zhvillimit të njohurive që kanë 
të bëjnë me edukimin financiar për gratë në biznes. 
Marrëveshjen e nënshkruan znj. Nermin Mahmuti – 
drejtoreshë ekzekutive në CDF dhe z. Besnik Berisha – 
drejtor menaxhues në FKGK.

2. FKGK vazhdoi ciklin e trajnimeve për dritaren GROW, 
kësaj rradhe i organizuar për biznese.  Dritarja GROW 
u dedikohet bizneseve që investojnë në energji të 
ripërtërishme (ER) dhe efiçiencë të energjisë (EE), për 
t’ju lehtësuar qasjen në financa. Qëllimi kryesor i FKGK-
së për organizimin e këtyre trajnimeve është eksplorimi i 
mundësive të reja për bizneset e sektorit të gastronomisë 
si:  Njohja me teknologjitë në energji efiçiente dhe energji 
të ripërtritshme; veçoritë e dritares GROW; Informimi 
më i zgjeruar për rëndësinë e FKGK-së në lehtësimin e 
qasjes në financa për investimet e ardhshme në EE/RE të 
rëndësishme për zhvillimin dhe stabilitetin e bizneseve të 
këtij sektori; Zgjerimi i njohurive për të gjitha skemat garantuese (dritaret) e FKGK-së në përgjithësi. Në 
këtë seancë ishin të pranishëm përfaqësues të tetë bizneseve të sektorit të gastronomisë.

3. Asociacioni Evropian i Institucioneve Garantuese 
(AECM) organizoi ngjarjen vjetore  me temë “ Tranzicioni 
Binjak: Drejt një Ekonomie të Gjelbër dhe Digjitale”. Ngjarja 
u zhvillua  në Varshavë të Polonisë. FKGK u përfaqësua 
nga z. Agan Azemi - Kryesues i Bordit të FKGK-së dhe z. 
Vilson Ukaj – Specialist i Lartë Ligjor në FKGK. Gjithashtu, 
z. Vilson Ukaj ka kontribuar në panelin diskutues me 
temën “ Sistemet e brendshme të kontrollit të skemave 
garantuese”. 

KORRIK 
1. FKGK  vazhdoi  ciklin e trajnimeve për dritaren GROW, 
përmes konsulencës nga MACS. Kësaj rradhe ishin dy 
seanca, njëra për biznese të sektorit të ndërtimtarisë dhe 
seanca tjetër për biznese nga sektori i tekstilit.  

Dritarja GROW u dedikohet bizneseve që investojnë në 
energji të ripërtërishme (ER) dhe efiçiencë të energjisë 
(EE), për t’ju lehtësuar qasjen në financa.

2. Qeveria e Republikës së Kosovës, përkatësisht Ministria 
e Financave, Punës dhe Transfereve, dhe Fondi Kosovar 
për Garanci Kreditore, në bashkëpunim me USAID-
in  nënshkruan  marrëveshjen trepalëshe për lansimin 
e skemës së re garantuese, «Dritarja për Investime të 
Diasporës».  Kjo iniciativë synon tërheqjen e investimeve 
nga diaspora dhe lehtësimin e qasjes në financa për 
bizneset e diasporës që janë të gatshme të investojnë në 
Kosovë. Në këtë ngjarje ishin të pranishëm Kryeministri i 
Republikës së Kosovës z. Albin Kurti, Ministri i Financave, Punës dhe Transfereve, Z. Hekuran Murati,   
Ambasadori i Shteteve të Bashkuara në Amerikë, Z. Jeffrey Hovenier, zyrtarë të lartë qeveritarë, 
përfaqësues të lartë të Bankës Qendrore të Kosovës, partnerëve dhe donatorëve të FKGK-së.

4. FKGK  pjesë e Konferencës: Roli i ESG si udhërrëfyes i 
sektorit privat që u mbajt për Ditën Botërore të Konsulentit   
Për ta shenuar ditën e konsulencës, Këshilli i Konsulentëve 
të Biznesit (BCC), në bashkëpunim me USAID Kosova 
Compete Activity organizuan tryezën e rrumbullakët me 
temën «Roli i ESG si udhërrëfyes i sektorit privat». Fondi 
Kosovar për Garanci Kreditore përfaqësuar nga znj. Nora 
Arifi ishte pjesë e panelit të diskutimit me ç›rast ndau 
me audiencën rëndësinë e implementimit të parimeve 
të ESG-së, si dhe iniciativat që FKGK ka ndërmarrë për 
zbatimin e këtyre parimeve. 

GUSHT 
1. FKGK nënshkruan marrëveshjen e garancisë 
me PriBank. Kjo ngjarje shënon zgjerimin e 
marrëveshjeve që FKGK realizon me Institucionet 
Financiare. Gjithashtu, me anë të kësaj 
marrëveshjeje, FKGK do të mbulojë deri në 50% të 
rrezikut të kredive për ndërmarrjet mikro, të vogla 
dhe të mesme, gjë që do ti mundësojë PriBank 
të zgjerojë kredidhënien për bizneset kosovare. 
PriBank është banka e tetë që ka marrëveshje të 
garancisë me FKGK-në. 

2. Përfaqësues të FKGK-së mbajtën dy seanca trajnimi 
për stafin e bankës PriBank e cila në muajin gusht ju 
bashkua FKGK-së. Fokus i këtyre seancave trajnuese 
ishin temat në vijim:  Informata të përgjithshme për 
FKGK-në; Skemat garantuese - kuptimi dhe definicioni i 
tyre;  Veçoritë e dritareve të FKGK-së;  Dritarja Standarde; 
Sistemi i menaxhimit mjedisor dhe social. 

SHTATOR
1. APROVOHET KREDIA E PARË E GARANTUAR NGA FKGK 
PËRMES DRITARES SË DIASPORËS

GUSHT
2. FKGK nënshkruan marrëveshje me të gjitha IRF-të  për “Dritaren për Investime të  Diasporës”. 

TETOR
1. FKGK pjesë e “Global Albanian Gastronomi Festival” që 
u mbajt në Berlin të Gjermanisë. Në kuadër të promovimit 
të Dritares për Investime të Diasporës, është vendosur 
shtandi me përfaqësues nga Fondi Kosovar për Garanci 
Kreditore dhe USAID Investment Promotion and Access 
to Finance Activity. 

2. FKGK pjesë e Forumit të 2-të Ekonomik Gjermano – 
Kosovar, organizuar nga Shoqata Gjermano-Kosovare 
e Biznesit.  Në ditën e parë të këtij Forumi, u mbajt 
paneli diskutues me fokus në qasjen në financa. Në 
këtë panel FKGK përfaqësuar nga drejtori menaxhues z. 
Besnik Berisha, theksoi rolin dhe rëndësinë e skemave 
garantuese në lehtësimin e qasjes në financa për  
NMVM-të.

3. FKGK  pjesë e konferencës për Turizëm të Qendrueshëm, 
organizuar nga  PPSE Program Swisscontact. Znj. Nora 
Arifi - Menaxhere e Lartë e Portofolit- ishte pjesë në 
panel diskutimi «Rruga e Kosovës drejt Turizmit të 
Qendrueshëm».

3. FKGK ishte pjesë e emisionit Startup në RTV21, për të 
diskutuar për Dritaren për Investime të Diasporës.  Në 
këtë emision  mysafir ishte përfaqësuesi i FKGK-së z. 
Kastriot Këpuska i cili shpalosi informata të gjera lidhur 
me Dritaren për Investime të Diasporës.

4. FKGK pjesë e ngjarjes “ Lansimi i Iniciativës së Gjelbër” të 
organizuar nga BpB. Në ngjarjen e organizuar nga Banka 
për Biznes e cila shënon nisjen zyrtare të Iniciativës së 
Gjelbër, Fondi Kosovar për Garanci Kreditore ishte pjesë 
e panelit me temën “Rëndësia e Ekonomisë së Gjelbër 
për Biznese dhe Individë” që u përfaqësua nga z. Besnik 
Berisha Drejtor Menaxhues i FKGK-së.

6. FKGK dhe Projekti Zhvillimi Gjitheperfshires Ekonomik, 
i implementuar nga CDF filluan ciklin e trajnimeve për 
gratë ndërmarrëse të cilat përfunduan në dhjetor 2024. 
Si pjesë e komponentës jofinanciare të Dritares për 
Gratë në Biznes, këto trajnime organizohen me qëllim 
të zgjerimit dhe zhvillimit të njohurive që kanë të bëjnë 
me edukimin financiar për gratë në biznes.  Gjatë 
këtyre trajnimeve përveç temave të ndryshme lidhur 
me bankimin, financat, gjithashtu flitet për rolin dhe 
rëndësinë e FKGK-së dhe Dritares për Gratë në Biznes.

NËNTOR
1. FKGK  organizoi një punëtori me stafin e bankave, 
me theks në dritaren GROW. Qëllimi i punëtorisë së 
organizuar është që të punohet së bashku në: 
Përmirësimin e veçorive dhe proceseve të dritares GROW
Diskutimet për potencialin e tregut dhe 
Identifikimin e mundësive për sensibilizimin e 
vazhdueshëm të GROW nga të dyja palët.

4. FKGK dhe Banka Zhvillimore KfW nënshkruan marrëveshjen për të vazhduar forcimin e bashkëpunimit 
financiar që synon mbështetjen e ndërmarrjeve të vogla dhe të mesme (NMVM) në Kosovë. Kosova 
përfituesja më e madhe në regjion nga projekti EU-KfW Garanci për Balkanin perëndimor – Përkrahja 
e ndërmarrësve dhe NMVM-ve përmes marrëveshjes  “Garancia për Ballkanin Perëndimor BE-KfW – 
Mbështetja e qëndrueshmërisë së ndërmarrësve dhe MSME-ve”, është pjesë integrale e përpjekjeve të 
vazhdueshme për të përkrahë rritjen dhe zhvillimin ekonomik, për të zgjeruar qasjen në financa dhe 
për të nxitur rritjen e qëndrueshme në të gjithë rajonin. Në këtë ngjarje ishin të pranishëm përfaqësues 
të lartë të Qeverisë së Republikës së Kosovës, Përfaqësues të lartë nga KfW -Banka Zhvillimore dhe 
Bashkimi Europian në Kosovë; Donatorë të FKGK-së, bankat partnere dhe bashkëpunëtorë të shumtë.

5. Stafi menaxhues së bashku me anëtarët e bordit 
menaxhues të FKGK-së  ishin pjesë e punëtorisë qëe 
fasilitoi z. Ole Keding nga GJermania, e që temat kryesore 
të punëtorisë ishin: komunikimi, bashkëpunimi, puna 
ekipore; strategjia dhe performanca.



63 RAPORT VJETOR I FONDIT KOSOVAR PËR GARANCI KREDITORE

DHJETOR
1. Bizneset e diasporës nga Gjermania u mblodhën në 
Augsburg për një sesion informues lidhur me Dritaren 
për Investime të Diasporës. Ndërmarrësit pjesëmarrës 
nga diaspora kishin mundësinë të dëgjojnë për së afërmi 
për mundësitë e investimit në Kosovë përmes Dritarës së 
Investimeve të Diasporës. 

2. FKGK ishte mysafire në programin e mëngjesit 
në RTK u diskutua për Dritaren për Investime të 
Diasporës.  Përfaqësues nga FKGK dhe Aktiviteti Usaid-
it për Promovim të Investimeve dhe Qasje në Financa, 
shpalosën informata që kanë të bëjnë me këtë skemë 
garantuese.

2. FKGK  kishte privilegjin të prezantojë dhe të ndajë 
përvojën e vet, në një ngjarje të organizuar nga Banka 
Botërore, kushtuar rolit transformues të skemave 
garantuese në zgjerimin e qasjes në financa për NMVM-
të. Dy institucione garantuese, prezantuen përvojat unike, 
strategjitë, sfidat dhe arritjet e tyre. Kodit – Fondi Korean 
për Garanci Kreditore një institucion me përvojë shumë 
të gjatë dhe të arritura të jashtzakonshme, dhe FKGK - 
me ç›rast drejtori menaxhues z. Besnik Berisha prezantoi 
të arriturat e FKGK-së ndër vite, rrugëtimin e institucionit 
tonë në avancimin e përfshirjes financiare, menaxhimin e 
rreziqeve dhe ndikimin në ekonominë e Kosovës. 

3. FKGK së bashku me Projektin e Usaidit për Promovimin 
e Investimeve dhe Qasjes në Financa ishin mysafir në 
emisionin Ora Shtate nê Klan Kosova për të prezantuar 
skemën garantuese të FKGK-së “Dritarja për Investime të 
Diasporës”. 

4. FKGK mbajti në një ligjeratë në  UBT – Institucion i 
Artsimit të Lartë, ku prezantoi rëndësinë dhe rolin e 
skemave garantuese në zhvillimin ekonomik. Gjatë 
kësaj ligjerate, studentët kishin mundësi të mësojnë se 
si funksionojnë skemat garantuese dhe çka ofrojnë për 
NMVM-të; Për ndërlidhjen që këto skema garantuese 
kanë me zhvillimin ekonomik.

Në zemër të Prishtinës, në një lagje të re, arrita 
në Qendrën LET, ku u mirëprita nga fëmijët 
e buzëqeshur, stafi miqësor, në shoqërimin 
e Lidës, udhëheqëses energjike që të mbush 
pozitivitet. Përkushtimi i saj vërehej që në hyrje 
të Qendrës LET. Së bashku me ekipin e saj, ajo 
e ka shndërruar këtë qendër në  një vend të 
shenjtë gëzimi dhe mësimi.

Gjatë vizitës në Qendër i shihja në fëmijët të 
cilët, me plot buzëqeshje, që në fillim të ditës 
angazhoheshin në një sërë aktivitetesh të 
krijuara me kujdes për të ndezur kureshtjen 
dhe zhvilluar imagjinatën. Klasa e sportit të 
shahut, klasa e artit, klasa e muzikës, klasat e 
aktiviteteve të llojllojshme, të dizajnuara me 
aq kujdes për të krijuar ambient miqësor për 
fëmijët e moshës 0-6 vjeçe.

Të gjitha këndet e Qendrës LET ishin shndërruar në vende për mësim, lojë e aktivitete, ashtu që të 
shtohej ndjenja e gëzimit dhe kreativitetit. Duke aplikuar lojëra ndërvepruese dhe mësime përmes 
lojërave të shumta, edukatoret përfshiheshin me zemër në formësimin e mendjeve të fëmijëve, 
duke mbjellë dashuri të veçantë për të nxënit dhe të mësuarit që nuk njeh kufij. “Këtu ku jemi sot 
kemi arritur me shumë punë dhe përkushtim, së bashku me të gjithë punonjësit e Qendrës LET” – 
na tha Lida, pronarja/udhëheqësja e kësaj qendre edukimi.

Fillimet e secilit biznes janë të vështira, por, me vendosmëri, ide origjinale dhe përkushtim maksimal, 
kemi arritur ta hapim këtë qendër, e cila sot ka kapacitet për të pranuar deri në 120 fëmijë.  Qasja 
në financim nuk është fare e lehtë për gratë. Shpeshherë, jemi kategori e shërbyer më pak për sa i 
përket financimit, meqë nuk kemi prona në emrin tonë. Por, falë bashkëpunimit afatgjatë që kemi 
krijuar me bankën dhe falë garantimit të kredisë nga Fondi Kosovar për Garanci Kreditore, kemi 
arritur ta zgjerojmë biznesin dhe tani, bashkë me Fitoren, motrën time, i kemi dy qendra edukimi 
për fëmijë, vazhdoi Lida.

Sikurse çdo biznes tjetër, edhe ky lloj biznesi i ka veçoritë dhe sfidat e veta. Ne të gjithë jemi të 
ndjeshëm kur bëhet fjalë për fëmijët dhe edukimin e tyre. Si qendër edukimi, duhet të përçojmë 
mirëbesim te prindërit, t’i  plotësojnë pritjet e tyre, si për nga aspekti përmbajtësor ashtu edhe në 
ofrimin e kushteve dhe mjedisit cilësor e miqësor për fëmijët. “Në këtë mënyrë, prindërit na besojnë 
dhe ndjehen rehat gjatë kohës sa fëmijët janë në qendrën tonë”, tha Lida.

Sot në qendrën tonë i kemi 15 edukatorë dhe 65 fëmijë që vijojnë mësimin, të moshës nga 0 
deri 6 vjeç. Do të vazhdojmë të jemi qendër arsimi për fëmijët, ku të gjithë do ta ndjejnë sigurinë, 
mirëqenien dhe profesionalizmin tonë. Do të zgjerohemi edhe më tutje, ashtu që fëmijëve t’ju 
mbjellim dashurinë për artin, muzikën, edukatën fizike, diturinë e kreativitetin, që të mbjellim farën 
e mendimit kritik në mënyrë që gjeneratat e reja të kenë prosperitet.

STORIE TË SUKSESIT 

LET CENTER
Një simfoni e të mësuarit brenda botës magjepsëse të 
Qendrës LET në Prishtinë



65 RAPORT VJETOR I FONDIT KOSOVAR PËR GARANCI KREDITORE

Medina, Nertila dhe Hira, tri vajza të reja 
nga qyteti i bukur i Prizreni u bënë bashkë 
rreth idesë së krijimi të një biznesi inovativ, 
për të sjellë produkte të inspiruara nga 
idea e transparencës dhe iluzionit.

Gjatë viteve të studimit, si adhuruese 
të modës dhe kreacioneve origjinale, 
vendosën që ta themelojnë një biznes 
të ri, pikërisht në vitin 2021, themelueset 
e këtij brendi përkujdesen që dizajnimi, 
qepja dhe marketingu të bëhen nga duart 
dhe idetë e këtyre tri themelueseve. 

“Pezull” emëruan biznesin e ri dhe filluan 
me kreacione origjinale duke depërtuar 
tanimë edhe në tregje ndërkombëtare.

KUALITETI DHE RISITË NË BOTËN E  
MODËS!

Një nga karakteristikat e këtij biznesi 
inovativ është që kreacionet e tyre janë 
nga materiale të reciklueshme. Trendet, 
idetë dhe dizajnet e veçanta bënë që 
për kohë të shkurtër të arrijnë rezultate 
dhe të bëhen tregim suksesi dhe inspirim 
për vajzat tjera që e duan modën dhe 
ndërmarrësinë.

Produktet e tyre si: çanta, fustane, këmisha, 
komplete, bluza e funde me kolorite dhe 
modele të nduarduarshme, të qepura me 
shumë finesë, janë krijuar nga materiale 
transparente, të reciklueshme dhe kjo i 
bën këto kreacione të jenë shumë të kërkuara nga klient të ndryshëm. 

VIZIONI PËR TË ARDHMEN

Themelueset e biznesit “Pezull” vazhdojnë të shtyejnë kufijtë e një mode të qëndrueshme. Vizioni 
i tyre është që ta zgjerojnë prodhimin e produkteve në një gamë edhe më të pasur me modele e 
kreacione, duke i finalizuar me shumë përkushtim e dashuri. 

Produktet nga “Pezull” do të vazhdojnë të jenë të punuara me materiale të reciklueshme, jo vetëm 
për të sjell origjinalitet por të njejtën kohë duke kontribuar edhe në ruajtjen e ambientit. 

PEZULL
Një biznes origjinal 

Në vitin 2011, në një punëtori modeste në 
Kosovë, një familje u nis në një rrugëtim jo 
të lehtë por këmbëngulës. E gjitha filloi nga 
babai dhe nëna me punë dhe përkushtim. 
Duke filluar me vetëm një punonjës, 
përkushtimi i tyre i përbashkët solli shpejt 
pesë fëmijët e tyre - katër vëllezër dhe një 
motër - në grup. Së bashku, kjo familje 
prej shtatë anëtarësh hodhi themelet për 
atë që do të bëhej një histori frymëzuese 
për një biznes që bazë ka prodhimin.

Fillimi ishte sfidues, por angazhimi i palëkundur i familjes për cilësinë dhe traditën e shtyu 
përparimin e tyre. Ata filluan të prodhojnë pica të ngrira duke zgjeruar prodhimin me petë 
për pite, byrekë dhe bakllava, ushqime të shijshme të rrënjosura thellë në trashëgiminë e 
kuzhinës Kosovare. Familja punonte pa u lodhur, shpesh deri në orët e vona të natës, me 
çdo anëtar që luante një rol vendimtar në zhvillimin e biznesit.

Me rritjen e kërkesës, u rritën edhe ambiciet e tyre. Deri në vitin 2021, këmbëngulja e tyre u 
shpërblye kur aplikuan dhe u aprovua një kredi e garantuar nga Fondi Kosovar për Garanci 
Kreditore (FKGK). Ky financim dhe të tjerat në vitet që pasojnë i lejoi të blinin makineri 
moderne dhe të zgjeronin prodhimtarinë me dy linja prodhimi dhe një për paketim. Me këtë 
investim  biznesi u zgjerua përtej fillimeve të tij të vogla në një objekt prodhimi profesional 
me 900 metër katror hapsirë pune.

Sot, kjo fabrikë punëson 16 punëtorë dhe është bërë një lojtar i rëndësishëm në tregun e 
eksportit të Kosovës. Mbi 60% e prodhimit të saj eksportohet në 13 vende në mbarë botën, 
një dëshmi e tërheqjes globale të produkteve të tyre cilësore. Krahas petëve  tradicionalë 
për byrekë dhe bakllava, gjithashtu vazhdojnë të prodhojnë edhe pica të ngrira të cilat i 
distribuojnë në tregun e Kosovës.

Suksesi i tyre nuk ka të bëjë vetëm me biznesin; ka të bëjë me cilësinë dhe shijen e ushqimit 
tradicional të Kosovës në botë. Receta unike tradicionale dhe teknologjisë moderne i ka 
pozicionuar ata si një furnizues të besueshëm në industrinë ushqimore globale, duke ruajtur 
origjinalitetin që i bën produktet e tyre të veçanta. Duke shitur në Suedi ku eksportojnë 
sasinë më të madhe të produkteve të tyre, mbajnë të gjallë cilësinë duke u certifikuar edhe 
me FSSC dhe Hallall.

Biznes ky që rishtas ka instaluar edhe panele solare duke ngritur biznesin e tyre në një nivel 
më lartë në eco-friendly. 

Udhëtimi i tyre do të vazhdojë tutje me ide kreative dhe me plane për të eksploruar tregje 
të reja dhe për të diversifikuar linjën e tyre të produkteve. Një dëshmi që  asnjë ëndërr nuk 
është shumë e madhe kur ushqehet nga puna e palodhur, uniteti dhe guximi.

Kjo familje,  vazhdon të frymëzojë ndërmarrësit e tjerë në Kosovë, duke u dëshmuar që 
prodhimtaria cilësore është hap drejt zhvillimit tone si ekonomi dhe shoqëri. Një dëshmi e 
qëndrueshmërisë dhe zgjuarsisë që përcaktojnë njerëzit e saj.

MAESTRO Sh.p.k - Mitrovicë
Fuqia e familjes, një sukses prodhimtarie deri në krahët Globalë: 
Një histori suksesi nga Kosova.

